
LE EƑE ŊKU ME

 Akpe na wò, Nɔviŋutsu Neville, Aƒetɔ nayra wò geɖee vavã.
Eye fiẽ na mi, xɔñyewo. Enye gomekpɔkpɔ gãa ɖe be woatrɔ va

afisia le agbadɔa me ake fiẽ sia, ase mía Aƒetɔ ƒe Anyinɔnɔ si medana
gbeɖe o, alesie Wòna ŋugbedodo la. Ke azɔ, menya bena mia dometɔ
geɖewo tsi anyi ɖe fiẽ sia ƒe Gbedeasi sue la ta, esi ta meda akpe
geɖe. Eye ʋu kuku yi didiƒe gale mia ŋu fiẽ sia, be miade aƒe. Ɖewo
ɖe asi le woƒe dzeƒewo ŋu xoxo, nenema wogblɔ mese. Eye míadze
agbagba be míalé mi ɖi fũ o, ekema susu ma tae míeva kaba ale be
míate ŋu atrɔ dzɔ kaba.
2 Ke azɔ míele, kasia mate ŋui ko la, maɖe gbeƒãe ɣeyiɣi si me
ɖewohĩ míadze egɔme la, Mexɔ kaƒoƒoa ɖewo ɣetrɔ sia, wodi be
woanya ɣekaɣie míadze agbalẽ siawo, alo ta siawo me gɔme. Eye
mesusu be, ne Aƒetɔ lɔ̃ la, medi be matsɔe, ɣebuɣi si me míadze egɔme
la, kuɖe Nyaɖeɖefia ƒe Nutrenu Adreawo, kple nutrenu dzɔdzɔmetɔ
adreawo ŋu. Eye, emegbe ne míewu nu ɖe game dzi la, míatsɔ
nutrenu adreawo si le Agbalẽ la megbe, mikpɔea. Azɔ, ema ate ŋu
axɔ ɣeyiɣi via ɖe. Mikpɔea, nutrenu adree li si woʋu; fuwɔame adree
li, kpekuku adre, nu adreadre siawo katã; eye míate ŋu atsɔ nutrenu
mawo gbã. Gake le Agbalẽa ƒe megbe la wotre enu kple nutrenu adre.
Daniel se gbeawo, dziɖegbeawo, eye wogbe nɛ be negaŋlɔe o. Wogbe
na Yohanes be negaŋlɔe o. Gake wotre nu ɖe Agbalẽa ƒe megbe, sie
nye be, esime woɖe Agbalẽa ƒe nyaɣaɣlawo ɖe go heɖe wo fia vɔ
megbe. Mide dzesi be Daniel gblɔ le afima bena, “Nyaɤaɤlawo le gbe
siawo ƒe ŋkekewo me la, woaklo nu le Mawu ƒe nyaɣaɣla la dzi le
ɣemaɣi me.” Mikpɔea, “nyaɣaɣla la,” amesi Mawu nye, alesi Wotrɔ
zu ŋutilãe, woaklo nu le nusiawo katã dzi ɣemaɣi. Eye ekem—ekema
míele klalo na Nutrenu Adreawo siwo le Agbalẽa ƒe megbe la, siwo
womeɖe fia ame gɔ̃ hã o, womeŋlɔe ɖe Biblia me gɔ̃ hã o, gake ele
be woasɔ pɛpɛpɛ kple le Biblia ƒe nu mamlɛawo, eye mesusu be anye
nu gãa ɖe ŋutɔ.
3 Eyata azɔ míadze agbagba aɖe abla kaba be míate ŋu awu nu.
Akpe na mia dometɔ ɖesiaɖe ɖe miaƒe amewɔwɔ kple miaƒe afisia
nɔnɔ, kple—kple nusiwo katã mièwɔ la ta, míeda akpe na mi kakaka.
Ke azɔ me—meka ɖe dzi bena míele mia lé ge ɖi fũ akpa fiẽ sia o,
elabena miegbɔ dzi ɖi ŋutɔ le anyinɔƒe, le tsitrenu. Srɔñye gblɔ be
le megbe ɖaa la, enɔ nu ƒom tso eto zãme ŋu, ebena, “Mekpɔ nyɔnu
amelolome aɖewo gɔ̃ hã, nɔ tsitrenu le afima, eye woƒe awuwo ƒotsi,
wonɔ tsitrenu le afima, henɔ Nya ɖesiaɖe lém.” Susu ma tae medina

be manɔ Gbɔgbɔ Kɔkɔe ƒe amisisi te ɖo, bena ne èdo go va la nàgblɔ
Nyateƒe akuakua na ameawo, mikpɔea, ke menye naneke wu Nyateƒe
la o. Eye ekema woate ŋu aziɔ ɖe Ema ŋu eye woasɔ gbe.
4 Azɔ, medi be be mado taflatse na mí hena ɣeyiɣi via ɖe. Medzo
egbe ŋdi kanya. Ke nyaƒokawo le tsitsi fifia, ke le ɣeyiɣia ɖe me ko
la ma—magblɔ na nyalélawo ɣekaɣie nyaƒoka la natɔ dzi. Medi be
mawu Nuxexlẽ-va-gɔme la nu, atsɔ minuti atɔ̃ nɛ, hafi adzo. Meŋlɔe be
dzo, medzo yi boo ŋdi sia ale gbegbe be ɖeko medo go esime nyegbelɔ
nyaa ɖeke le eŋu o. Ke, megblẽ mí ɖi nenema, “Nukae nye nuxexlẽ-
va-gɔme?” Mikpɔea? Menya be míele nuxexlẽ-va-gɔme la me, gake
nukae nye nuxexlẽ-va-gɔme? Mikpɔea? Ne mienya nusi nuxexlẽ-va-
gɔme nye o la, ekema miatɔtɔ ɖeƒomevie. Ke ale me—medi ko be
ma—mahe nua va nuwuƒe, eye madze agbagba anɔ gbe ɖeka ma si
dzi menɔ la dzi be mawu nyaƒoka sia nu fifia, ale be nyaƒoka nàte ŋu
ado, Nuxexlẽ-va-gɔme. Azɔ mi katã mibui taflatse nam hena ɣeyiɣi
via ɖe ko, ke medi be mawu nyaƒoka ma nu. Ɖe mialɔ̃ awɔe hena
ɣeyiɣi via ɖe koa, emegbe la miadze ekemea egɔme? [Ƒuƒoƒea gblɔ
be “Amen.”—Tala.] Ke azɔ—azɔ nyalélawo, ne miedi la, mite asi ɖe
miaƒe nyaƒoka dzi azɔ. [Nyaƒoka la ɖi ƒuƒlu—Tala.]

[Nɔviŋutsu Branham ɖe nu gɔme le paragraf 4-5 me be yetsɔ akpa
si mele eme o la de yeƒe ŋdi sia ƒe mawunya si ƒe tanya enye Nuxexlẽ-
va-gɔme, si nye paragraƒ 106-111—Tala.]
5 Ɖeko megbɔ tso teƒe vovovoawo, ke míewɔ ɣeyiɣi nyuiwo ŋudɔ
le gbedeasi etɔ̃ mamleawo me, si nɔ nu ƒom le—le nufiafia vovovowo
kple nu bubu siwo míetsɔ ɖo mía ŋgɔ ŋu. Ɖeko meɖo ŋku dzi be ele
be mada dometsotso sue aɖe ɖe afisia, be mi amesiwo le nya lém
la, miatrɔ miaƒe nyaƒoka la. Magblɔe na mi ɣekaɣie miatɔ dzi. Esɔ
gbe. Azɔ, edze be malé ŋku ɖe esia ŋu. Ewɔ abe enye ŋkumenuwɔwɔ
ɖo-daɖi gbogboa ɖe ene, gake ele be ɖekakpuiawo nawɔ nyaƒoka la.
Eye womate ŋu atsaka wo katã nenema o; ne wowoe la, amesiwo le
egodo afima mate ŋu se egɔme o. Eyata ele be míaxɔe le nɔnɔme sia
me. Ekema ne amea ɖe alɔ̃ ado go le xɔa me be wòawɔa dzesia ɖe
manya le afisia la, Junior, ne wosɔ gbe be woatrɔ nyaƒoka la. Akpe na
mi geɖe, nɔvinyewo, magagblɔe ake, le miaƒe amewɔwɔ kple ɖesiaɖe
ta. Esɔ gbe, míele klalo azɔ, miate ŋu ato nuléle dzi.
6 Aƒetɔ nayra mi. Dzi le mía dzɔm be míegale agbadɔa me afisia
ake fiẽ sia. Xɔa me yɔ fũ gbagba eye ame geɖewo gale tsitrenu fiẽ sia
ake, míewɔ takpekpe ŋkeke etɔ…̃alo zi etɔ̃ sɔŋ. Madi bena amesiame
si aɖo to nyaƒoka sia la, anyo be woatrɔ yi axɔ etsɔ fiẽ ƒe nyaƒoka la
hã. Misrɔẽ le miaƒe aƒewo me. Enye su—subɔsubɔdɔ ƒe fifime ɖoƒe si
Aƒetɔ la nam. Vevietɔ madi be osɔfowo nase esia hafi mava srã woƒe
hamewo kpɔ eye hafi mava yi wo gbɔ. Azɔ madi tso wo gbɔ be—be

woaxɔ ema. Azɔ, ŋdi sia míeƒo nu le Nuxexlẽ-va-gɔme ŋu, Hame la le
klalo na dzodzo.
7 Ke azɔ fiẽ sia la, ne Mawu lɔ̃ la, míele nu ƒom le tanya sia ŋu
be Le Eƒe Ŋku me. Eye, oo, aleke gbegbe míeda akpe na Mawu ɖe
gomekpɔkpɔ sia ta be míate ŋu ava Eƒe Ŋku me. Gake, gbã la, madi
be mí katã miake miaƒe Bibliawo kplim ɖe nyagblɔɖila Yesaya me,
nyagblɔɖila Yesaya ƒe ta 6 lia me. Mí katã míenya bena Yesaya nye
nyagblɔɖila gã ɖeka, eye nyagblɔɖila gãwo dometɔ ɖeka le eŋɔl̃i me.
Ewu eƒe agbe nu esime wodze ɖe eve kple laxalaxa, abe ɖaseɖiɖi, abe
xɔsetakula na Mawu Ŋusẽkatãtɔ ƒe ŋusẽ ene. Le Yesaya ƒe Agbalẽ me,
ta 6 lia me la, medze egɔme tso kpukpui 5 lia, be maxlẽe. “Ale megblɔ
be, ‘Baba nam!’ Elabena…” Ɖewomahĩ madze egɔme kple kpukpui
gbãtɔ. Mína mado taflatse via aɖe. Mina míadze egɔme le kpukpui 1
tɔ dzi eye míɖiɖi axlẽe vaɖo kpukpui 8 lia lɔƒo.

Le ƒe si me fia Uziya ku la mekpɔ Aƒetɔ la hã bɔbɔ nɔ fiazikpui,
kɔkɔ gãa ɖe dzi eye eƒe awutoga yɔ gbedoxɔ la taŋ.
Serafiwo le eta me: wo dome ɖesiaɖe to aʋala adeade; wotsɔ

wo ame eve tsyɔ ŋku me, wotsɔ eve tsyɔ afɔ, eye wotsɔ wo ame
le dzodzomee.
Eye wodo ɣli ɖo ɖe wo nɔewo, gblɔ bena, Kɔkɔe, kɔkɔe, kɔkɔe,

enye YEHOWA Mawu zebaot: eye anyigba blibo la yɔ kple eƒe
ŋutikɔkɔe.
Eye ɣlidola ƒe gbe na kpuiawo ƒe agunu ʋuʋu, eye dzudzɔ yɔ

xɔ la taŋ.
Tete megblɔ be, Alele! evɔ nam; elabena ame nuyi

makɔmakɔtɔ menye, eye mele dukɔ si…ƒe nuyi mekɔ o la dome
elabena nye ŋkuwo kpɔ Fia, YEHOWA Zebaot.
Tete Serafiwo dometɔ ɖeka dzo va gbɔnye, eye wòlè kpe xɔdzo

hẽ, si wòtsɔ abe ɖee le vɔsamlekpuia me la ɖe asi:
Eye wòtsɔe lili nu nam, gblɔ bena, Kpɔ ɖa, esia ka nuyi ŋu na

wò; wò vodadawo ɖe ɖa, eye wolè avu wò nuvɔwo.
Tete mese Aƒetɔ la ƒe gbe, wògblɔ bena, Ameka madɔ, eye

ameka ayi na mí? Tete megblɔ be, Nyee nye si; dɔm.
8 Aƒetɔ nayra Eƒe Nya la. Mesusu be enye Ŋɔŋlɔ aɖe si
wɔdɔɖeamedzi kakaka. Míekpɔ bena, le Mawu ƒe Ŋku me la, amewo
dzea si wo ɖokuiwo be wonye nuvɔw̃ɔlawo. Ɖewohĩ míate ŋu ase le
mía me nyuie ne míele le egodo le teƒe vovovowo, eye míase nenema
be míenye ame nyuiwo, gake ne míeva ɖo Mawu ƒe Ŋku me la, ekema
míakpɔ alesi gbegbe míele sue.

9 Eteƒe medidi o menɔ tɔ te kple xɔñye a—aɖe si mɔnukpɔkpɔ
su asinye be mekplɔe vɛ na Kristo la, Bert Call, si dziagbe le New
Hampshire ɖaa, nye adedahati aɖe, míenɔ Cold Brook Falls gbɔ le
Adirondack, ke enye todzitsi gã manyagblɔa ɖe si le kɔkɔm ɖi. Mekplɔ
nye ƒomea de afima ƒe si va yi me be woakpɔe. Ne èle mɔa dzi ɖaa la,
ɖe nàsi du aɖo egbɔ. Eye esi míekpɔ tsi blɔ-gbemumu ma alesi wòle
kɔkɔm ɖi ŋusẽtɔe tso toawo dzi, hele tsi tum ɖoɖa kɔ ɖe agakpewo
dzi la, Bert tɔ te ɖe afima ɖe kɔ kpɔm, hegblɔ be, “Tsyee, Billy, awɔ
be ame nakpɔ eɖokui sue ŋutɔ,” edzidze asibidɛ eneliawo ƒe ɖeka sinu
kple eƒe asiviwo. Eye megblɔ be, “Esɔ gbe, Bert.” Azɔ, ema katã ko
wònya tso Mawu ƒe Ŋku yiyi, be ahakpɔ Eƒe nuwɔwɔ la ŋu.
10 Mebiaa nyaa ɖokuinye tso amesi ŋlɔ̃ Ale Gbegbe Nèloloe ŋu, ne
menye wòɖe ŋku kpɔ dziƒo le zã aɖe me hekpɔ ɣletiviwo, alesi wole
didiƒe ɖaa boo o fĩ! Anɔ ɣleti aɖewo va yi la, nye kple Nɔviŋutsu Fred,
Nɔviŋutsu Wood, míetɔ te kpakple Nɔviŋutsu Mc Anally le Arizona
gbedzi, míenɔ edzidzem, nɔ etem kpɔ, be míakpɔ alesi ɣletivi ɖeka,
te ɖe nɔvia ŋue la. Ke esi wole agbadroƒe milionwo kple bilionwo ta
la, womekpɔa wo be wodidi tso wo nɔewo gbɔ de asibidɛ eneliawo ƒe
ɖeka hã o. Ale míede asi tamebubu, le dzɔdzɔmenunya ƒe kpeɖodzi
si li ma numa ŋu, ɖewohĩ ɣletivi mawo didi boo tso wo nɔewo gbɔ
tsɔwu alesi míawo míele tso wo gbɔ. Miekpɔ alesi nua lea?
11 Ekema míedzea sii alesi gbegbe míele sue ne míede dzesi alesi
gbegbe Eyame loloe la, kple alesi gbegbe míete ɖe eŋu ne míeva Eƒe
Ŋku me la. Ɖe kple ɖewoe la, etsɔa nuwɔdɔɖamedzi gãa ɖe ƒoa ame
kokoko be ame nava Mawu ƒe Ŋku me. Mekpɔ ɣeyiɣi aɖe le nye
subɔsubɔdɔ me esime nàkpɔ be Mawu ƒe Anyinɔnɔ va ɖo teƒe aɖe ale
gbegbe be ate ŋu akplɔ amea ɖe vɛ ahaɖe woƒe agbe afia wo, aɖe
woƒe nuvɔwo ɖe go kuɖe makɔmakɔnyenye wɔna ƒomeviwo katã ŋu,
eye esia ahe ɖoɖoezizi kɔkɔe tɔgbe aɖe va ameawo dome vaseɖe esi
woado go le gbedoɖameta fli la me hafi wòaɖo wo dzi be woado gbe
ɖa ɖe wo ta, eye woasi du va vɔsamlekpui gbɔ eye woage ɖe ɖoɖo me
kple Mawu hafi woazɔ va Eƒe Ŋku me. Mikpɔea, nane li kuɖe Mawu
Ŋku me vava ŋuti, enana be nuwo dzɔna. Mekpɔ amewo mlɔ anyi ɖe
dɔnɔbawo kple dɔnɔkekeviwo me.
12 Zã ma me le Mexico afima, esime vidzĩ sue ma mlɔ afima ku
wotsɔ abadzivɔ tsyɔ nɛ, ema si vidada Spaniatɔ sue la kɔ va ŋgɔ, alo
vidada Mexikotɔ sue la, boŋue, kɔe va ŋgɔ. Esi wokpɔe la, amesiwo
kpɔe wonye akpe nanewo, ɖewohĩ wode akpe blaatɔ alo blaadre
vɔ atɔ le ƒuƒoƒo ɖeka me, siwo kpɔ vidzĩ sue si ku la wògbɔ agbe,
nyɔnuwo ku ƒenyi, amewo wu woƒe asiwo ɖe yame nɔ ɣli dom.
Nukaŋutie? Wode dzesi be amegbetɔ mate ŋu awɔ esia o, bena
yewole Mawu Ŋusẽkatãtɔ ƒe Ŋku me. Eye esia wɔ be nane dzɔ.

13 Gomekpɔkpɔ su asinye be mese mawumemewo ɖe gbeƒã. Wogblɔ
kpɔ tso Charles Finney, ame sue tukui la ŋu be, eƒe kpekpeme meda
wu pɔŋ alafa ɖeka kple ewo kpɔ o, gake eƒoa nu kple ŋusẽ ale
gbegbe be…Enɔa ʋugbewo ƒe gbeɖiɖi dom kpɔ gbeɖeka le xɔa ɖe
me. Womeɖo P.A. ƒe nuɖoanyiwo ɣemaɣi o. Eye ŋutsua ɖe nɔ nuwo
dzram ɖo, le dzinɔƒea, alo le teƒea ƒe dzisasrã dzi, eye wòse ŋutsua
ɖe ŋkɔ wòge ɖe me, ale be menya amekawoe o, ɖeko wòzi ɖoɖoe. Ke
Am. Finney yina be yeado ʋugbeawo ƒe gbeɖiɖi kpɔ. Le esime wòzã
ɣeyiyi geɖe le gbedodoɖa me ɖe nyɔnyɔ̃ si wɔ ge woala ta megbe, edo
eƒe gbe kpɔ be yeakpɔ alesi gbegbe woade didiƒe. Elia ɖe nyagblɔtia
dzi kaba, hegblɔ be, “Mitrɔ dzime, alo miatsrɔ!̃” Eye ègblɔ esia kple
ŋu—ŋusẽ, ale gbegbe, esime wònɔ Mawu ƒe amisisi te, vaseɖe esi
ŋutsua ɖe ge tso dzisasrã la tame, va dze anyigba, alo, tso xɔa tame,
dze anyigba.
14 Eɖe gbeƒã Nyanyuie la le nɔnɔmea ɖe me ʋuu vaseɖe esi wònɔ
tsitre ɖe Boston, Massachusetts, le xɔxɔnu flese nu, elabena hamea
ɖeke mate ŋu alé eƒe amehawo daɖi o. Eye wònɔ tsitre ɖe afima kple
ŋusẽ gãa, heɖe gbeƒã be dzota nye teƒe dziŋɔ ŋutɔ, ʋuu dɔwɔlawo lé
woƒe kusiwo ɖe woƒe abɔwo te, dze anyi ɖe mɔdodo dzi hedo ɣli bia
amenuveve. Le Mawu ƒe Ŋku me! Mawunyagblɔla gã siwo te ŋu, tsɔ
Mawu ƒe Nya, he Mawu ƒe Anyinɔnɔ va na toɖolawo dome. Nete ɖa
xaa tso míagbɔ be ame ƒe dzi nakuatri nenema gbegbe be womate ŋu
adze si Mawu ƒe Anyinɔnɔ gbeɖe o. Esia nete ɖa xaa!
15 Esime ame gbãtɔ, nya wɔ nuvɔ hewɔ nane si menyo o ko la, eye
esi Mawu va eƒe ŋku me, alo, eyae va Mawu Ŋku me la, “Adam,” mete
ŋu nɔ te ɖe Mawu Ŋku me o. Esi dzo ɖaxla eɖokui ɖe gbeme hedze
agbagba tsɔ gboti ƒe aŋgbawo tsyɔ eɖokui, elabena enya be ye tɔ te
ɖe Yehowa ƒe Ŋku me, Wɔla la. Emae nye ame gbãtɔ ƒe nyaŋuɖoɖo,
esi wòwɔ nuvɔ̃ megbe hete kpɔ va Mawu Ŋku me kple nuvɔ̃ si ta ɖe
eƒe luʋɔ ŋu la. Mete ŋu aɣla eɖokui o, elabena bɔlɔea kpɔtɔ le eme.
Nuvɔ̃ melé amewo sigbe alesi wòto ke ɖe amewo ƒe dzi me egbe o,
gake enya kɔtɛ be yele tsitre ɖe yeƒe Wɔla ƒe ŋku me. Azɔ, eɣla eɖokui
ɖe ave me hegbe be yemado va o, eye mate ŋu ado va o vaseɖe esime
Mawu wɔ dzadzraɖo na eyama.
16 Míate ŋu ayi megbe, atsɔe le Mose I ta 17 lia kple kpukpui 3 lia
me, esime tɔgbuigã tsitsia, Abraham, esi wòva ɖo Mawu ƒe Ŋku me,
eye Mawu ƒo nu nɛ (le ta 17 lia me) le Mawu Ŋusẽkatãtɔ ƒe Ŋkɔ me
la, Abraham tsyɔ̃ mo anyi. Tɔgbuigã tsitsia, Mawu ƒe subɔla la, mete
ŋu nɔ te le Mawu ƒe Ŋku me o, togbɔ esubɔ Eyama ƒe blaeve vɔ atɔ,̃ le
nuteƒewɔwɔ me hafi. Gake esi Mawu zɔ va eƒe ŋku me la, tɔgbuigã la
tsyɔ̃ mo anyi elabena mate ŋu anɔ te ɖe Mawu ƒe Ŋku me o.

17 Le Mose II 3 me la, míekpɔ bena Mose, Mawu ƒe subɔla gã
kple nyagblɔɖila la, esime wòtrɔ tso gbeadzi ƒe megbe la, ŋutsu
ma nye amekɔkɔe. Wodzii ɖe tameɖoɖo aɖe ta. Wodzii be wòanye
nyagblɔɖila tso dadaa ƒe dɔme. Edze agbagba be yeade suku eye
yeawɔ yeƒe ŋutete be yeaɖe yeƒe dukɔ la, elabena ese bena yee le yeƒe
dukɔ la ɖe ge, gake ɖe wòse egɔme le ɖoƒe si nye mawuŋunusɔsrɔ̃
tɔa nu. Exɔ hehe. Ede suku nyuie. Ate ŋu afia nunya Egiptetɔwo,
amesiwoe ame nyanuwo wu le xexeame. Enya gegeɖemewo kple
dodolemewo katã. Enya Ŋɔŋlɔwo tso A ɖo Z. Enya ŋugbedodo siwo
Mawu na la. Enya wo le agbalẽnyanya ƒe ɖoƒe nu. Eye enye asrafo
gãa—aɖe. Gake gbeɖeka le gbeadzi ƒe megbe, esime wòva Mawu ƒe
Ŋku me la, eɖe eƒe atokotawo le afɔ eye wòdze—eƒe afɔwo dzi, enyae
bena yele anyigba kɔkɔe dzi. Mate ŋu atɔ te ɖe eƒe afɔwo dzi le esime
wòva Mawu ƒe Ŋku me o, etsyɔ mo anyi abe alesi Abraham wɔ ene.
Mate ŋu anɔ tsitre le Mawu ƒe Ŋku me o.
18 Le Mose II 19:19 me, esime Mawu ƒe dukɔ si wotia tso gbaɖegbe
ke le Abraham ƒe ŋkekeawo me, tso Abraham dzi Isak va, Isak dzi
Yakɔb va, tso Yakɔb me tɔgbuigãawo va, eye le ƒewo ƒewo megbe
la edzi ɖe dzi zu ame kɔkɔewo, ame ŋkutawo, dukɔ tiatia aɖe, ƒome
tiatia aɖe, dukɔ kɔkɔe, si ŋu wokɔ, eye wosubɔ Mawu woƒe agbe katã.
Eye gbeɖeka Mawu gblɔ be, “Miƒo Israel nu ƒu ɖe afisia, Mele nu ƒo
ge na wo.”
19 Gake esi Mawu ɖi va Sinai To la tame, eye to blibo la lé dzo, eye
dzudzɔ nɔ tutum tso eme abe kpodzo ene, eye Mawu ƒe Gbe ɖe gbe
sesĩe la, Israel tsyɔ woƒe mo anyi hegblɔ bena, “Na Mose naƒo nu,
ke menye Mawu o, míava ku.” Ame, de dzesi le Mawu ƒe Ŋku me,
be yenye nuvɔw̃ɔla! Ke hã wotsoaʋa na, wo dometɔ ɖesiaɖe, le Se la
nu. Wozɔ ɖe sededewo kple nu ɖesiaɖe dzi, gake esime Mawu ƒo nu
eye wozɔ ɖo Eƒe Ŋku me la, wodze sii bena yewole egodo, wome—
womemele dzɔdzɔe o, nane li si mede o, elabena wonɔ Mawu ƒe Ŋku
me. Ɛ.̃ Eye wogblɔ be, “Mose naƒo nu, ke menye Mawu o, elabena ne
Mawu ƒo nu la mí katã míaku. Na Mose naƒo nu na mí.”
20 Ele Luka 5:8 me, bena esime Petro…oo, esime wònye ŋutsu
tosẽla gãa ɖe, kple ŋutsu si si hoɖoɖo gã le, ŋusẽ gã alesi míesee
la. Enye anyrãwɔla, ɖɔkplɔla nyanyẽ aɖe. Gake esime wowɔ Mawu
ƒe nukunu to Ame gbɔlo aɖe ƒe asiwo dzi la, edze abe, ɣemaɣi mee
wode dzesi bena ehiã nane si kpe wu ame be wòahe akpa gbogbo
mawo de ɖɔ me le afisi ye ya, kple yeƒe hehexɔxɔ katã la, eƒe tɔƒodede
ƒe nunya la, yeda ɖɔ le zã blibo la katã ke yemeɖe nu ɖeka pɛ hã o.
Gake la ese Amea ɖe gblɔ be, “Da wò ɖɔ la ɖe eme.”
21 Eye esime wode asi ehehe me la, èkpɔ akpa sɔgbɔ fũ, ale eye wòde
dzesi bena yenye nuvɔw̃ɔla. Eye wògblɔ bena, “Te ɖa le ŋunye, O

Aƒetɔ, elabena nuvɔw̃ɔla menye.” Amekae gblɔ nenema? Petro Kɔkɔe,
esi wòle Mawu ƒe Ŋku me, ebia be Mawu nate ɖa le yeƒe ŋku me,
elabena edze si eɖokui nuvɔw̃ɔlae.
22 Abraham de dzesi eɖokui be “vodalae.” Adam de dzesi eɖokui
“vodalae,” eya si nye Mawu ƒe vi, ede dzesi eɖokui “vodalae.” Mose
de dzesi eɖokui “vodalae.” Israel, abe hame aɖe kple dukɔ ene la
wode dzesi woɖokuiwo “vodalawoe.” “Te ɖa le gbɔnye, elabena
menye nuvɔw̃ɔla.” Mekatse gblɔ kpɔ be, “Azɔ, mele kɔkɔe eye medze
na nusia xɔxɔ.” Egblɔ be, “Nuvɔw̃ɔla menye.”
23 Gbeɖeka kɔnyila ɖokuiŋudzelaa ɖe, kpakple mawuŋunusɔsrɔ̃ si
katã wòte ŋu srɔ̃ le nufiala gã ma si woyɔna be Gamaliel te la,
eŋkɔe nye Saul tso Tarso, amesi míenya abe Paulo ene, enye kɔnyila
keke tome. Enya woƒe kɔnyinyi la ƒe gegeɖemewo kple dodolemewo
katã. Enye Farisitɔ ƒe Farisitɔ, kple Hebritɔwo ƒe Hebritɔ. Enye ame
nyanyɛa ɖe, agbalẽnyala, tagbɔɖaɖetɔ, dzeaɖaŋu, nyagblẽ, egblɔ
be yenya Mawu tso ɖevime ke. Gake gbeɖeka le eƒe mɔ dzi yina
Damasko la, Dzo Lilikpo ma klẽ ɖe edzi eye wòdze anyi ɖe eƒe…le
eƒe afɔwo dzi, dze anyigba, le ʋuʋudedi me, ey wògblɔ bena, “Aƒetɔ,
nuka Edi be mawɔ?” Eƒe hehe gã la katã, eƒe mawuŋunusɔsrɔ̃ ƒe hehe
gã la katã, eƒe agbalẽnyanya katã meɖi naneke o esime wòtsi tre ɖe
Mawu ƒe Ŋku me.
24 Medi be matɔ ɖe afisia vie agblɔ bena nenema ke wògale. Ate ŋu
anye be exɔ D.D., Ph.D., nuka ke nàte ŋu anye la, ate ŋu anye be èyi
sɔleme tso wò ɖevime ke, nàte ŋu awɔ kɔnyinyi wɔnawo katã siwo li,
gake kasia nèɖo Mawu ƒe Ŋku me la nàkpɔ ɖokuiwò sue ale gbegbe
eye mèɖi naneke o.
25 Paulo de dzesi be yeda ƒu, eye wòdze anyi dze anyigba, le hoɖoɖo
kple Ŋusẽ la te. Esime wòɖe ŋku kpɔ dziƒo hekpɔ Mawu la ŋutɔ si ƒe
gbeƒã ɖem wònɔ la, eye…tsitre ɖe ŋu, hesusu be yenyã nu, eye wòkpɔ
bena yeda ƒu, edze anyi le eƒe afɔ dzi, dze anyigba, elabena enɔ Mawu
ƒe Ŋku me. Ekpɔ Dzo Lilikpo ma.
26 Ekae kuɖe Yohanes Kɔkɔe gã la si le Nyaɖeɖefia 1:7 me ŋu,
esime wotsɔ ŋutega la fiae, eye wòkpɔ, hese Gbe aɖe si ƒo nu nɛ
la? Eye wòtrɔ be yeakpɔ Gbe sia, eye wòkpɔ sikakaɖiti adre. Eye
Amea ɖe le tsitre ɖe sikakaɖiti adreawo titina, si ƒe taɖa le abe alẽfu
ene, eƒe ŋkuwo le abe dzo ƒe aɖe ene, afɔwo le abe gadzẽ ene, Etsɔ
sikalidziblanu bla akɔta, eye Wòyɔe be Mawu ƒe Nya. Eye esi Yohanes
Kɔkɔe gã la zɔ kple Kristo la, heziɔ ɖe Eƒe akɔ nu, le esime wòwɔ
esiawo katã vɔ! Abe alesi megblɔe ŋdi sia ene be, Paulo ƒe subɔsubɔdɔ
la ƒota na wo tɔ. Le afisia, esi Yohanes zɔ kple Yesu megbe, heƒo nu
Kplii, dɔ alɔ̃ Kplii, ɖu nu Kplii la, evɔ esi wòkpɔ Eyama tsitre ɖe afima,

le ŋutikɔkɔe nɔnɔme ma me la, egblɔ be yedze anyi abe amekuku ene
ɖe Eƒe afɔnu. Amen. Mibu eŋu kpɔ!
27 Míate ŋu ava sɔleme aƒo nu akafu Mawu, kple bubuawo, gake, oo,
nɔviŋutsu, ne míekpɔe Wògbɔna la, nane ato vovo le míaƒe dziwo me!
Míate ŋu asusui be míewɔ míaƒe subɔsubɔ ƒe dɔdeasi to sɔleme dede
kple míaƒe ewoliawo xexe me. Míate ŋu asusui bena míelé hamea ƒe
sededewo me ɖe asi hexlẽ kredowo katã, gake mina miakpɔ Eyama zi
ɖeka ko, nu blibo la atrɔ le nɔnɔme ɖesiaɖe me. Ẽ, kakaɖedzi wònye.
28 Ame gã sia, Yohanes Kɔkɔe, enye ame gã aɖe nenema, Biblia gblɔ
le Nyaɖeɖefia 1:7, me bena “edze anyi abe amekuku ene.” Le ƒe etɔ̃
kple afã ƒe hadede kple Kristo megbe la, enye Epistolowo ŋlɔlawo
dometɔ ɖeka, eŋlɔe le Eƒe dzodzo megbe, eɖu nu Kplii le kplɔ̃ ŋuti,
dɔ alɔ̃ ɖe aba dzi Kplii, de ha Kplii le afisiafi si Wòyi la, gake esi
wòtrɔ be yeakpɔ Eyama la, agbe megakpɔtɔ ɖe eme o. Edze anyi abe
amekuku ene, ɖe anyigba alo ɖe ke me. Esɔ gbe.
29 Míekpɔ le Yesaya, le Yesaya 6:5 me, abe alesi ko míexlẽe ene la,
nyagblɔɖila ŋusẽtɔ gã ma, enye nyagblɔɖila gãtɔwo dometɔ ɖeka le
Biblia me. Agbalẽ blaadẽ vɔ adẽe le Biblia me; ta blaadẽ vɔ adẽe le
Yesaya me. Yesaya dze egɔme le Mose I me, le Yesaya ƒe domedome
la ehɛ Nubabla Yeyea vɛ, le Yesaya ƒe nuwuwu ehɛ Milenium vɛ; alesi
tututu Mose I, Nubabla Yeyea kple Nyaɖeɖefia wole. Blibotɔe! Yesaya
nye nyagblɔɖila gãtɔwo dometɔ ɖeka. Gake gbeɖeka enɔ ziɔziɔm ɖe
Uziya fia gã la ƒe abɔwo ŋu, wòkplɔ Uziya dzoe le ègbɔ, eye dzi
ɖe le eƒo. Ame nyui ŋutɔ wònye, amedzɔdzɔe ɖɔʋui wònye, ne fia
dzɔdzɔe ma (fia nyuie aɖe) dze sii be enye amekɔkɔe la hetsɔe daɖe
eƒe gbedoxɔ me.
30 Yesaya kpɔa ŋutegawo. Enye nyagblɔɖila. Yesaya ɖea gbeƒã Nya
la. Enye osɔfo. Yesaya nye amekɔkɔe. Gake gbeɖeka, etsi tre ɖe
gbedoxɔ la me, èyi ɖe ŋutega me eye wòkpɔ Mawu ƒe Ŋutikɔkɔe.
Ekpɔ Mawudɔlawo tsɔ aʋalawo tsyɔ Woƒe mo, aʋalawo tsyɔ Woƒe afɔ,
henɔa dzodzom kple aʋalawo, nɔ ɣli dom be, “Kɔkɔe, kɔkɔe, kɔkɔe
na Aƒetɔ Mawu Ŋusẽkatãtɔ la!”
31 Nyagblɔɖila ma de dzesii be ye menye naneke o. Egblɔ bena,
“Evɔ nam, elabena menye ame nuyi makɔmakɔtɔ.” Nyagblɔɖila,
nyagbɔɖila gãtɔ aɖe le Biblia me, wodometɔ ɖeka. “Menye ame
nuyiwo makɔmakɔtɔ, eye mele dukɔ si ƒe nuyiwo mekɔ o la dome.
Evɔ nam loo, elabena mekpɔ Mawu ƒe Ŋutikɔkɔe.”
32 Eye wògblɔ bena, esime Mawudɔla ma do ɣli la, “gbedoxɔme
sɔtiawo ʋuʋu kpekpekpe.” Nɔviŋutsu, ema awɔ wò be…Menye
gbedoxɔ ƒe sɔtiawo ɖeɖekoe aʋuʋu o, ke boŋ dziƒowo kple anyigba
katã hã aʋuʋu ne Eyama gatrɔ va ake. Towo asi ɖa, eye atsiaƒu amiẽ

keŋkeŋ, eye woado ɣli bena, “Ɣla mí tso Amesi bɔbɔ nɔ Fiazikpui
la dzi ƒe ŋku me.” Anye ɣeyiɣi dziŋɔ̃ ŋutɔ. Magblɔe na wò, xɔñye
nuvɔw̃ɔla, anyo na wò wu be nàlé ŋku ɖe eŋu. Ele teƒe.
33 Azɔ, Yesaya gblɔ be, “Evɔ nam, menye ame nuyi makɔmakɔtɔ,
eye mele ame makɔmakɔwo dome. Eye mele, dukɔ sia nye nuyi
makɔmakɔtɔ.”
34 Azɔ miɖo ŋku dzi, ne amekɔkɔe mawo tɔgbe de dze si wo
ɖokuiwo abe “nuvɔw̃ɔlawo” le Mawu ƒe Ŋku me la, nuka nuvɔw̃ɔla
kple ame mavɔm̃awu awɔ le Ŋkeke ma dzi? Nuka amesiwo nɔ anyi
ɖe takpekpewo me awɔ? Nuka amesiwo kpɔ Mawu ƒe Ŋusẽ la awɔ,
amesiwo se nuxexlẽ-va-gɔme le Nya la ŋu, siwo kpɔ Mawu ɖe Eɖokui
ɖe go, eye (gbɔ ɖikeke ƒe vɔvɔl̃i ŋu) Ŋɔŋlɔ ɖesiaɖe wu nu, eye wole
agbagba dzem be yewoayi Dziƒo esi womekpɔ gbugbɔgadzi hexɔ
Gbɔgbɔ Kɔkɔe o? Biblia gblɔ be, “Ne bebli hafi ame dzɔdzɔe nakpɔ
ɖeɖe la, afika nuvɔw̃ɔla kple ame mavɔm̃awu woadze le?” Teƒe ka
ƒomevie míele tsitre tsi ge ɖo ne míekpɔ Mawu klo nu le Eɖokui
dzi le mía ŋkume, eye míekpɔ Mawu ƒe Ŋutikɔkɔe abe alesi tututu
ame mawo hã wɔ ene, eye ame mawo tɔgbe do ɣli, nyagblɔɖilawo
kple nunyalawo amesiwo dzi wotu Nya la ɖo? Ne wodo ɣli, eye
wodze anyi ɖe woƒe afɔwo dzi, hedo ɣli bena, “Menye ame nuyi
makɔmakɔtɔ, makɔmakɔnyenye,” nuka wòava nye ɣemaɣi na ame
ma si meʋu eƒe nuvɔw̃o me gɔ̃ hã o? Nuka wòava nye na ŋutsuvi
alo nyɔnuvi katsi ma si meʋu eƒe nuvɔw̃o me o? Nuka wòava nye na
ŋutsu dzimesẽla ma si susu be yenya nu kuɖe Mawu ƒe nuwɔwɔwo
ŋu fũ tsɔwu Mawu Ŋutɔ si wɔea? Nukae ava dzɔ ɖe ŋutsu ma si zã
eƒe agbe la katã henɔ agbagba dzem be yeaɖe Biblia ƒe kpeɖodzi ɖa?
Afika ŋutsu ma ado ɖo? Mibu eŋu kpɔ!
35 Esia nye nyanyuikaka. Ɣeyiɣi de be woaʋuʋu dukɔ la. Esiae nye
ɣeyiɣi si ŋu Mawu gblɔ le be ɣeyiɣia ɖe ava, Eʋuʋu Sinai To la
gbeɖeka gake ʋuʋu aɖe gale vava ge ake, si Eya “maʋuʋu Sinai To la
ɖeɖeko o, gake Aʋuʋu nusianu si wòate ŋu aʋuʋu.” Gake ɖe miede
dzesi Ŋɔŋlɔa susɔea? “Ke Fiaɖuƒe aɖe su mía si mate ŋu aʋã o!”
Aleluya! Nusianu si woate ŋu aʋuʋu la woaʋuʋui. Woaʋuʋu dziƒowo.
Woaʋuʋu anyigba. “Dziƒowo kple anyigba nu ava yi, gake Nya ma
nu mayi akpɔ o. Elabena matu Nye Ha ɖe kpe gbadza sia dzi, eye
tsiẽƒe ƒe agbowo mele Edzi ɖu ge akpɔ o.” Nusianu si woate ŋu aʋuʋu
la woaʋuʋui. Ke míexɔ Fiaɖuƒe aɖe si enye Mawu Ŋutɔ ƒe Nya, eye
Mawu enye Eƒe Nya. Meʋuʋu Eɖokui o. Amen! Oo, míatɔwo! “Gake
míexɔ Fiaɖuƒe aɖe si mate ŋu aʋã o,” enye nusi womate ŋu aʋuʋu o,
nenema Hebri nuŋlɔla Paulo gblɔ.
36 Ame ma tɔgbe kple ŋutsu ma tɔgbe, ɣeyiɣi ma tɔgbe eye aleke
wòwɔ na wo! Mía ŋutɔwo hã, míekpɔ Mawu ƒe Ŋutikɔkɔe, abe alesi

ŋutsu siawo kpɔe ene. Kakaɖedzitɔe. Míekpɔ Esia. Míekpɔ Mawu
ƒe Ŋutikɔkɔe abe alesi Abraham Kpɔe. Míekpɔ Mawu ƒe Ŋutikɔkɔe
abe alesi Mose Kpɔe, Dzo Lilikpo ma ke, Mawu ƒe Ŋusẽ ma ke,
Kristo ma ke si le…Eɖokui ɖem fia, hele Eɖokui fiam, le Eƒe Nya
me lém ɖe asi le ŋkeke mamlea me. Aleke míate ŋu ate va, ahatsɔ
Esia hodzoe nenema? Aleke míate ŋu azɔ alé míaƒe dzixɔsewo kple
kɔmahatsɔŋkɔwo ɖe asi, eye míagbe Mawu ƒe Nya la tsɔtsɔ? Nuka
wòanye na mí le Ŋkeke ma dzi? Aleke wòadzɔ ɖe mía dzi, ne míekpɔ
Mawu ƒe Ŋutikɔkɔe?
37 Amea ɖewo atsi tre aɖu fewu le Eŋu, amea ɖewo Lakoe, amea
ɖewo Ayɔe be wɔtsomiwɔwɔ, ɖewo Ayɔe be Susuxexlẽ, ɖewo Ayɔe
be Beelzebul, ɖewo Ayɔe be nu esi alo nu kemɛ. Abe lododo xoxoa
ɖe ene be, “Bometsilawo zɔa kple gakpovifɔkpa le afisi Mawudɔlawo
vɔña be woaɖo afɔe.” Ele teƒe. “Bometsila gblɔna le eƒe dzi me be,
‘Mawu aɖeke meli o.’” Esi wòkpɔ Mawu ɖe eɖokui ɖe go blibotɔe to
Ye Ŋutɔ ƒe Nya me (menye to kredo aɖe me o; ke to Eƒe Nya me),
eye emegbe wòazɔ Edzi eye wòaɖu fewu le Eŋu, bometsila wònye.
Elabena, enye, Mawu nye Nya la, Mawu ɖe Eɖokui fiae ƒã, ke enye
“bometsila,” Biblia gblɔ nenema. Aleke wòanɔ nɛ ne ele be wòava tsi
tre ɖe teƒe ma? Anye—anye nu ŋɔd̃zi na ŋutsu ma le Ŋkeke ma dzi,
mawumavɔl̃a la.
38 Nuvɔw̃ɔlawo mitrɔ dzime, togbɔ be, vɔṽɔã ɖeke mele wo me o
hã. Oo, gbeɖe. Nuvɔw̃ɔla si atrɔ dzime la, enyae bena ʋu Vɔsa aɖe
li le ye lalam, be wòanɔ te ɖe ye teƒe. Eyae nye nusi nam akɔfafa.
Mekpɔ Mawu ƒe ŋutikɔkɔe. Mese Eƒe ŋusẽ le menye. Menya Eƒe asi ƒe
ameŋukaka. Menya Eƒe tohehe. Menya be Enye Mawu. Eye menyae
be evɔ nam, gake Amea ɖe li le tsitre ɖe afima nam. Amen. Ame Ɖeka
Aɖe li tsi tre ɖe afima hegblɔ be, “Fofo, tsɔ eƒe vodadawo katã da ɖe
Dzinye, elabena enɔ tsitre Nam le anyigba dzi.” Aleluya! Ekema mezɔ
yi Mawu ƒe Fiazikpui la gbɔ, dzideƒotɔe, hekpɔ amenuveve le nye dzi
me, le esi menyae bena menye to dɔ nyui wɔwɔ mee o, ke boŋ to Eƒe
amenuveve mee mekpɔ ɖeɖe le. Menye nusi mate ŋu awɔ o, nusi me
mate ŋu age ɖo o, nusi mate ŋu agblɔ o; ke boŋ to Eƒe amenuveve
mee Wòɖem.
39 Mewɔ mo yaa be hakpala si lé esia la, te ŋu do aƒa be,
“Amenuveve wɔnuku, gbe vivi kae nye si, si ɖe nu vlo abe nye ene.
Tsã la mebu, ke azɔ wokpɔm; nye ŋku gbã, ke azɔ mekpɔ nu.”
40 Aleke mate ŋu ayi Dziƒo gbeɖe? Aleke nàte ŋu ayi Dziƒo mahã?
Míate ŋu awɔe o, míawo, eye mɔnua ɖeke meli na mí be míawɔe o.
Gake Amea ɖe li si ta mɔ la. Eye Eyae nye Mɔ la. Ke aleke míage
ɖe Eme? To Gbɔgbɔ ɖeka dzi, Eƒe Gbɔgbɔ la, wonyrɔ̃ mí ɖe Ŋutilã
ɖeka me si woafɔ tsi tre abe yamenyigba aɖe ene. Míadzo le anyigba

abe dzinumeyilawo ene le ŋkeke mamle sia me le Mawu ƒe xɔse me.
Amen. Kakaɖedzitɔe. Nuvɔw̃ɔla dzimetrɔlawo mele be woaxa nu o,
Amea ɖe le afima le wo teƒe.
41 Oo, ekema emegbe ne míeva Eƒe Ŋku me azɔ, eye míedze sii
be míenɔ Eƒe Ŋku me la, míekpɔ Eyama wòwɔ nusiwo Wòwɔ esime
Wònɔ anyigba dzi afii la wɔm. Aleke nawɔ anya…Aleke nàwɔ adze
si weinti si kpɔm nèle la? Le ku si tsem wòle ta. Aleke nàwɔ adze si
hame si me nèyina? To ku si tsem wòle la me. Yesu gblɔ be, “Amesi
xɔ Dzinye se la, dɔ siwo wɔm Mele la eya hã awɔe. Dzesi siawo lakplɔ
amesiwo xɔe se la ɖo.”
42 Azɔ, míekpɔ be Meɖo mí kpɔ gbeɖe be míayi ɖaɖo
kɔmahatsɔŋkɔwo o. Meɖo mí kpɔ gbeɖe be míayi aɖo kredowo
o. Gake Ena toklã mí tsitre ɖe emawo tɔgbe ŋu. “Elabena amesiame
si aɖe nane le Eme alo atsɔ nane akpe ɖe Eŋu la, woaɖe ema ke ɖa,
woƒe gome la, le Agbe Gbalẽ la me.” Mikpɔea?
43 Eyata, womeɖo mí be míawɔ naneke o negbe míanɔ anyi kple
Nya la. Eye ne Mawu dɔ amea ɖe ɖa la, anɔ anyi kple Nya la, elabena
Mawu ate ŋu dɔ ame ko kple Eƒe Nya. Mikpɔea? Mikpɔea, ele be
Wòanɔ anyi kple Eƒe Nya. Ekema ne míeva Eƒe Ŋku me la, ne ame
nya va Mawu ƒe Ŋku me kpɔ ko la, etrɔ gbidii, ne tɔtrɔ aɖe li nɛ la.
Azɔ, amea ɖewo li siwo ate ŋu ayi Mawu ƒe Ŋku me eye womatsɔ
ɖeke le Eme o. Womeɖo amea ɖi na Agbe o. Gake ne Mawu ɖoe ɖi
la, kasia ʋaʋã gbãtɔ ma ƒoe ko la, edze sii. Numa léna Dzo.
44 Mikpɔ gbolo sue ma ɖa gbemagbe le afima le Samaria, nyɔnu
ma. Nyɔnu ma nɔ nɔnɔme vlo aɖe me le susu me kple ŋutilã me.
Míenya nenema. Gake kasia wòkpɔ Mesia, ƒe dzesi ma va me ko la,
egblɔ be, “Míenya bena Mesia gbɔna ava wɔ esia. Ele be Nànye Eƒe
nyagblɔɖila.”

Egblɔ be, “Nyee nye Mesia ma si woŋlɔ ɖi be ava.”
45 Ede dze sii. Megabia nyabiase bubu ɖeka hã o. Edze mɔ kaba yina
kple dɔkpɔameŋkume, be yeanya bena ne ye kpɔ esia heva Mawu ƒe
Ŋku me la, dɔ kpɔ ye ƒe ŋku me be yeaƒo nu tso eŋuti na ame bubu
aɖe. Aleluya! Nyateƒee. Ame ɖesiaɖe si va Mawu ƒe Ŋku me la dɔ kpɔ
eŋku me le Mawu ŋku me, tso minuti ma dzi, be wòagblɔe na ame
bubu. Mikpɔ Abraham ɖa, mikpɔ Mose ɖa, mikpɔ Petro ɖa, mikpɔ
Paulo ɖa. Ɣeyiɣi si me wova Mawu ƒe Ŋku me la, wode dze sii wo
ɖokuiwo “nuvɔw̃ɔlawoe,” eye wotre woƒe ɖaseɖiɖi la nu kple woƒe
agbe. Mikpɔ aƒenɔvi sue la ɖa, magate ŋu anɔ anyi eteƒe nadidi o,
eyi ɖe dua me ɖagblɔe na amewo bena, “Miva, kpɔ Ŋutsua ɖe ɖa
si gblɔ nusiwo mewɔ la nam. Ɖe menye Mesia lae oa?” Womete ŋu
gbe Esia o, elabena Ele Ŋɔŋlɔa nu. Kakaɖedzitɔe. Ẽ, edze be woawɔe,

amea ɖe, ne míexɔ dɔkpɔameŋkume be míagblɔe na ame bubuwo abe
alesi Mose wɔe, abe alesi Petro wɔe, abe alesi Paulo wɔe. Le nusiawo
megbe la, miekpɔ Esia eye míeva Eƒe Ŋku me, dɔ kpɔ ŋkuwò me na
Gbedeasi la be nàtsɔe yii na ame bubu. Màte ŋu anɔ anyi kpoo Kplii
o. Ele na wò be nàtsɔe yii na ame bubu.
46 Meɖo ŋku dzi be nɔvinyɔnu tsitsia ɖe nɔ afisia kpɔ, Nɔviŋutsu
Graham Snelling ƒe nɔ, enuenu la enɔa anyi ɖe afisia le hamea me,
eye wòadzi ha be, “Fifia ko metso eme! Mele du dzi, le du dzi, le du
dzi, ke fifia ko metso eme eye nyemate ŋu anɔ anyi o.” Ekpɔ nane
medidi o. Meyi ameyibɔwo ƒe hame sue aɖe me le afisia le Louisville,
eye wo katã tso ɖe tsitre, nɔ ha dzim be, “Mele du sim le Fia ƒe Mɔgã
la dzi, fifia ko mekpɔ Esia, hedze Mɔgã la dzi!”
47 Nane kuɖe eŋu, ne èkpɔ Kristo la, màgate ŋu azi ɖoɖoe eteƒe
nadidi o. Wò ŋkeke mamleawo la èzu amesi trɔ, elabena ne agbe kple
Agbe kpe la, esina Kekeli keklẽ aɖe. Nyateƒee. Ne dziɖegbekaɖigo
tsa kple ka la la, ne dziɖegbekaɖigoa nyo la, ele be dzo nasi; ne
dziɖegbeka kple dziɖegbekaɖigoa tsa la, wɔna aɖeke meli o negbe
ɖe wòaklẽ kekeli nyãa. Ele be wòawɔe. Eye ne woɖo ŋutsua ɖe alo
nyɔnua ɖe ɖi na Agbe Mavɔ, eye wokpɔ Mawu ƒe dziɖegbeka lé
dziɖegbekaɖigo ma la, ana Kekeli ɖe afisiafi si wòate ŋui. Ɖewohĩ
màte ŋu ade watt ewo o, gake nàkaka Kekeli si le asiwò la. Ne mède
watt alafa atɔ̃ o la, klẽ watt ewo ƒe Kekeli. Na wò Kekeli la! “Mina
miaƒe kekeli naklẽ le amewo ŋku me, bene woakpɔ miaƒe dɔwɔwɔ
nyuiwo eye woakafu Fofo la si le Dziƒo.” Ẽ, amegã.
48 Ne amea ɖe do go Mawu la, edea dzesi eɖokui be “yemenyo
na naneke o.” Aleke ame ate ŋu anɔ zɔzɔm anɔ adegbe ƒom le alesi
wònye gã kple nusiwo katã wòwɔ la ŋu, evɔ menye naneke oa? Menye
naneke tsɔ dze egɔme o. Gbeɖeka le Memphis, Tennesse, alo du
aɖe…Nyemesusu be le Memphis ye o. Enye teƒeawo dometɔ ɖeka le
afima. Nye kple Nɔviŋutsu Davis ye eye menɔ nyɔ—nyɔnyɔ̃ aɖe wɔm.
Ɖewohĩ anye Memphis ye. Eye míenɔ, míeyi ɖe fefewɔxɔ aɖe me,
eye wole eme afima, menye fefewɔxɔ ye o, ele abe aɖaŋu nutatawo
fekpɔ aɖe me ene, eye a—atikpakpɛ gã siwo wotsɔ tso anyigba ƒe
akpa vovovowo la le afima, nu vovovowo, Hercule kple bubuawo, si
nutala gãwo ta. Eye emegbe wotsɔ amea ɖe si ƒe kpekpeme de alafa
ɖeka kple blaatɔ̃ la ƒe dodokpɔ fia. Minya nukaea, Asixɔxɔ nenie le
eŋu? Peni blaenyi vɔ ene. Eya katã ko wònye. Peni blaenyi vɔ ene ye
katã—katã koe nye lãme nufɔkpewo si woate ŋu akpɔ le eme. Akalo
ɣi sɔgbɔ si sinu woate ŋu asi na koklokpo aɖe koe le eme, eye nusi
katã le esi, nye kalxium via ɖe ko, akaŋu via ɖe. Woaƒle esia katã
kple peni blaenyi vɔ ene. Gake míelea be na peni blaenyi vɔ ene ma
ale gbegbe eye míeɖua vi nɛ.

49 Ŋutsuvi eve aɖewo le tsitre ɖe afima, eye ɖeka trɔ kpɔ nɔvia, gblɔ
bena, “Jim, míede naneke o ɖe?”

Eɖo ŋu be, “O, míede naneke o, John.”
50 Megblɔ be, “Gake milala vie, ɖekakpuiwo, luʋɔ aɖe le mia me
afima si xɔasi xexe akpe ewo, si Mawu ƒe ŋusẽ te ŋu, ate ŋu axɔ ƒle
me, ne miaɖe mɔ nɛ ko.”
51 Ame, ne ekpɔ nusiawo la, enye eƒe dɔdeasi be wòagblɔe na ame
bubuwo. Mekpɔ esia esime menye ŋutsuvi ko. Mezã nye agbea katã
ɖe eŋu. Ɖeko wòvem be agbe ɖeka koe le asinye, madi be akpe ewo
nanɔ asinye. Ne makpɔ Mavɔmavɔ la, magadi kokoko be maƒo nu na
amewo kuɖe eŋuti, elabena enye nu gãtɔ kekeake si mekpɔ la. Ne
miaxlẽ Ezekiel 33 la, ta 33 lia le Ezekiel me la, woda gbetakpɔla aɖe
ɖe gbetakpɔxɔ dzi, eye gbetakpɔla sia aɖo nya ŋu ɖe du bliboa nu.
Amen. Azɔ, minyɔ̃ miaƒe gbɔgbɔme dzitsinya la hena minuti ɖeka,
esime madi Ŋɔŋlɔ sia. Ele be gbetakpɔla ma nanye amesi xɔ hehe.
Ele be wòanya nusi wɔm wòle, elabena kasia futɔ la nya tsi tre ko,
tso didiƒe afisiafi la, ate ŋu akpɔe dze si. Ate ŋu agblɔ woƒe zɔzɔme,
ate ŋu agblɔ woƒe amadede, ate ŋu agblɔ woƒe hatsotso kple ɖoƒe.
Alesinu amegbetɔ ƒe ŋku ate ŋu akpɔ ade ko la, ate ŋu akpɔe. Eye ele
kɔkɔƒe wu ame mamlewo, elabena exɔ hehe be wòadze si futɔ la. Eye
Mawu biaa du bliboa katã ƒe agbe le esi me. “Gbetakpɔla, aleke zã la
le?” Aleluya!
52 Nenema Mawu ƒe gbadagbawo le egbe. Woxɔ hehe ɖe Mawu ƒe
Nya ŋu. Ne nane do ta ɖa si ŋu wosisi nu ɖo, si ŋu nane si menye
Ŋɔŋlɔa o le la, wonaa toklã woƒe ƒuƒoƒea. Nu ɖesiaɖe si menye Bibia
o, nu ɖesiaɖe si me—si meɖi Mawu o, nane abe supa fiẽnuɖuɖu,
ɣeɖuƒewo ɖoɖo anyi, kple nu bubu ɖesiaɖe, be woatsɔ xe fe na
kplɔlawo. Nenem nuwo mele teƒe o. Kpevidadawo kple sipadadawo
le hamewo me, mele teƒe o! Eye gbetakpɔla vavãtɔ si le glia dzi, esi nɔ
Mawu ƒe Ŋku me kpɔ la…Ne ele gli dzi, ne woɖoe be wòanɔ glia dzi
la, ate ŋu anye be gli la mekɔkɔ wu ƒuƒoƒe mamlea fũ akpa o. Gake ne
enye gbetakpɔla vavã la Mawu akɔe ɖe dzi be wòaɖo kɔkɔme si ame
mamlewo mate ŋu aɖo gbeɖe o. Ke ele alẽha la ta kpɔm, eye Mawu
biae tso esi me! Mawu ƒe ame si tsi tre ɖe Mawu ƒe Ŋku me, henya
be Mawu nye Mawu, eye wònya bena Mawu léa Eƒe Nya me ɖe asi,
hekpɔ Mawu Ŋutɔ wɔ nuwo hewɔ Eƒe dɔdeasi helé Eƒe Nya me ɖe
asi la, ekema meka ɖoɖowɔhawo alo kɔmahatsɔŋkɔ nenie ate kpɔ be
yeagbã Esia o, enya futɔ la ƒe ɖoƒe kple eƒe hatsotsowo. Amen. Enya
nusi wòagblɔ na ƒuƒoƒe la, gbetakpɔla vavãtɔ.
53 Ne míeʋu Eyama me be Eli, eye míeyi Eƒe Ŋku me, eye míeʋu
míaƒe nuvɔw̃o me la, wotutu wo ɖa le Eƒe ŋkuɖodzi me. Amea ɖeke
meli ate ŋu awɔ nenema o negbe Mawu ko. Azɔ, nàte ŋu awɔ nane ɖe

ŋunye, matsɔe ake wò, gake maɖo ŋku edzi. Ne mewɔ nane ɖe ŋuwò
la, nàtsɔe akem, gake nàɖo ŋku edzi. Gake Mawu ate ŋu atsɔ ke eye
wòaŋlɔe be. Mibu esia ŋu kpɔ, “magaɖo ŋku dzi gɔ̃ hã o!” Amen. Ema
na be mese le ɖokuinye me nyuie. Le esi womagaɖo ŋku edzi ake gɔ̃
hã o, naneke mate ŋu awɔ nenema o negbe Mawu. Naneke o negbe
Mawu ko ate ŋu awɔ ema. Egblɔ be yeatutui ɖa le Yeƒe ŋkuɖoɖo gbalẽ
la me. Nyemate ŋu awɔe o, màte ŋu awɔe o, elabena nyanyananu
seɖoƒetɔwo koe le míawo ya si. Ke Eya nye seƒemanɔsitɔ, Mawu, Si
ate ŋu aŋlɔ be gbidii be wowɔ numa kpɔ. Amen.
54 Aƒenɔvi aɖe tso kɔƒe hame aɖe me va, eye fofoa nye
mawunyagblɔla tsigadzitɔ, aƒadola aɖe, alo hamemetɔ ɖeka. Ke eya
ʋu va dugã me, eye wòdze hadodo kple nyɔnuwo le afima, hede asi
nu wɔwɔ me abe woawo ene, kple nutovɛwo. Eye gbeɖeka la ekpe
ŋu ɖeƒomevie, le fofoa kple dada ƒe vava ŋu, alo fofoa, boŋue, dadaa
ya ku. Ke ametsitsi la, nusi katã wòwɔna koe nye, afɔ ŋdi, aɖu eƒe
ŋdinuɖuɖu atsɔ eƒe Biblia Axlẽe, eye wòafa avi ado gbe ɖa ado ɣli
ŋkekea katã, anɔ du sim ayi agagbɔ le xɔa me, eye numa nɔ fu ɖem nɛ
vie. Ekema ale—ale le zã ƒe ɣeyiɣi ɖesiaɖe me la, ne etsɔ eƒe Biblia
la, ade asi Exexlẽ me, afɔ le aba dzi, ado aƒa leléle be, “Ŋutikɔkɔe na
Mawu! Aleluya! Oo, ŋutikɔkɔe na Mawu!” anɔ afɔ tum anyi ko eye
wòanɔ ɣli dom zã la ƒe mamãme.
55 Ale gbeɖeka la ele eƒe hametɔwo xɔ ge hena tea-nonozã via ɖe
ɖuɖu sigbe alesi wowɔnɛ kokoko ene, minyae, ale menya nusi wɔ ge
wòala kuɖe fofoa ŋu o. Nuwo katã megbe hã, fofoa wònye. Eyata
eɖoe be yeakɔe ɖada ɖe xɔa ƒe xɔtamexɔe la me, hegblɔ be, “Papa,
mèdi be yeanɔ afisia si ke nenem nyɔnuawo le o ɖe, èdiia?”

Ebe, “O, nyemexɔ se be medi be mawɔ nenema o.”
56 Egblɔ be, “Enyo, míele nyɔnuwo ƒe sɔleme via ɖe de ge le
afisia egbe, eye míele takpekpe suea ɖe wɔ ge, gbedodoɖa takpekpe
sue aɖe. Eyata ma—magblɔe na wò, papa, nukata mayi xɔtaxɔe la
me oa?”

Ebe, “Mexɔ se be nenema ko mawɔ.”
57 Ale wògblɔ be, “Xlẽ agbalẽ nyui sia.” Eye wòtsɔ anyigbatatagbalẽ
nɛ. Tsɔ eƒe Biblia dzoe le egbɔ bene wòate ŋu azi ɖoɖoe. Ke enya be
ne exlẽ eƒe Biblia la, tysoo, ayi hoowɔwɔ geɖe dzi le dzi afima tsã.
Evɔ la ele woƒe tame tututu, minyae, le afisi wole azã la ɖum le.
Ale wòtsɔ anyigbatatagbalẽ la nɛ, gblɔ bena, “Esia nyo ŋutɔ. Ele be
nàxlẽe, papa, elabena agblɔ nyateƒe la katã na wò kuɖe xexeame ŋu.”

“Oo,” ebe, “Anye dzidzɔ nam be maxlẽ esia.”
58 Ale wògblɔ be, “Azɔ heyi ɖe dziaƒo afima eye nɔ anyi kpoo vaseɖe
esi nyɔnu siawo nadzo, eye ekema ma…nàɖi va ke esia megbe la nàte

ŋu awɔ nusianu si èdi be yeawɔ faa.” Elɔ̃ ɖe edzi be yeawɔe. Eyata
wòlia atrakpuiawo, ɖanɔ anyi ɖe dziaƒo afima.
59 Eye wonɔ woƒe tea-nonozã la ɖum, mienyae, henɔ nu ƒom kuɖe
ale kple ale ŋu, ke mienya alesi wòyia dzie, henɔ ɣeyiɣi deaniwo
wɔm keŋ. Ke ɣemaɣi me lɔƒo la nane tso ka le dziaƒo, ɣlidodo kple
kpotitiwo keŋ, eye glia fó le gegem. Ametsitsia le du sim le xɔtaxɔea
me ayi agagbɔ sesiẽ ko alesi wòate ŋue, hele kpo tim ayi dzi adze anyi,
hele ɣli dom ɖaa be, “Ŋutikɔkɔe na Mawu! Ŋutikɔkɔe na Mawu!”
Nyɔnuawo menya nusi dzɔ le dziaƒo afima, nusi wowɔ le dziaƒo o. Ale
la eɖiɖi atrakpuiawo tẽ va gɔme, netsɔ ko alesi wòate ŋue.

Egblɔ be, “Papa, anyigbatatagbalẽ metsɔ na wò be nàxlẽe.”
60 Egblɔ be, “Ẽ, menya nenemae. Ènyaa,” ebe, “Menɔ nu xlẽm le
anyigbatatagbalẽ sia me le afisia afisi wobe teƒe aɖe le atsiaƒu me
sie goglo seɖoƒe meli nɛ o.” Eye wòbe, “Mexlẽe le Biblia me afima
etsɔ va yi, Egblɔ be Etsɔ nye nuvɔw̃o ƒu gbe ɖe ‘nuŋlɔbe tsiaƒu la me.’
Ŋutikɔkɔe na Mawu!…?…” Ebe, “Wogale yiyim kokoko. Seɖoƒe meli
na wo o, ɖeko woanɔ edzi anɔ yiyim.” Esia le teƒe. Eyatae wònɔ ɣli
dom ɖo. Enyo, esɔ gbe.
61 Mawu tsɔ míaƒe nuvɔw̃o ƒu gbe ɖe nuŋlɔbe tsiaƒu me, hetutu
wo ɖa, wole adzɔge ke abe womedzɔ kpɔ kura o ene. Oo, míatɔwo!
Ekema to Mawu ƒe amenuveve me la, míele tsitre dzadzɛ kɔkɔe, to
Yesu Kristo mía Aƒetɔ dzi, hele kɔkɔe ko abe alesi Eya le ene, elabena
Mele kpɔyem o esime meva ɖo afima, Ye Ŋutɔ Via ko kpɔm Wòle.
Mɔnu ɖeka si dzi Wòate ŋu akpɔm le la…mate ŋu akpɔm o, elabena
mele Ye Ŋutɔ Via me. Eye Ye Ŋutɔ Via ko kpɔm Wòle. Ɖe esia menyo
ŋutɔ oa? Mele be míagabu susu kuɖe nuvɔ̃ ŋu azɔ o, ye katã dzo, ele
Ʋu la te. Ẽ, amegã. Megale be míaxa nu le eŋu azɔ o, woɖee ɖa keŋ,
eye dzoe ɖa le Mawu ŋkuɖodzi me. Megaɖoa ŋku edzi gɔ̃ hã o.
62 Yesaya, nyagblɔɖila ŋusẽtɔ ma, esime wòʋu eƒe nuvɔw̃o me
la, egblɔ be, “Evɔ nam, elabena menye ame nuyi makɔmakɔtɔ.”
Nyagblɔɖila loo! “Menye ame nuyi makɔmakɔtɔ, eye nye ƒuƒoƒea le
makɔmakɔ.” Mikpɔea? “Amesiwo mele gbeƒã ɖem na la, wonye ame
makɔmakɔwo. Mele makɔmakɔ. Ke evɔ nam. Ke Mawudɔlawo ƒe ha
aɖe nye si ɖi va tso Mawu ƒe Ŋutikɔkɔe me, henɔ a—alilikpowo gbɔm
ɖa, ke mekpɔ dziaƒo afima eye mekpɔ Eƒe awutoga yɔ Dziƒo la katã.
Eye mekpɔ Mawudɔla siawo siwo menya nusi nye nuvɔ̃ gɔ̃ hã o.
Womenya nusie nye nuvɔ̃ gɔ̃ hã o, eye wole afima la, le Mawu ƒe
Ŋku me, aʋala eve le wo si wotsɔ tsyɔ ŋku me, aʋala eve le wo si
wotsɔ tsyɔ afɔ, eye wole dzodzom kple aʋala eve, eye wole ɣli dom
ŋkeke kple zã bena, ‘Kɔkɔe, kɔkɔe, kɔkɔe enye Aƒetɔ Mawu.’” Whew.
Ema awɔ wò be nàkpɔ ɖokuiwò ame makɔmakɔe, ɖe mawɔe oa? Azɔ,
nuka wòwɔ? Egblɔ be, “Evɔ nam.”

63 Eye esime wòʋu eƒe nuvɔw̃o me hegblɔ be “evɔ nam la,”
Mawudɔla la yi hetsɔ dzoɖenu, ɖe dzoka xɔdzo ɖe edzi nusi ɖɔli
Gbɔgbɔ Kɔkɔe kple Dzo, eye wòzɔ va hetsɔe ka nyagblɔɖila ƒe nuyi
ŋu, hegblɔ be, “Mekɔ ŋuwò.” Tete esi aʋalawo nɔ woƒe mɔ la gbɔm
nenema, wodzo dzo yi ɣeyiɣi ƒe dometsovɔ la me, eye wòse Mawu
gblɔ be, “Amekae ayi na Mí?”
64 Ke esi wòkpɔ be mɔnua ɖe li be woado le nuvɔ̃ me la, Mawu nɔ
amea ɖe dim be wòayi na Ye, ke egblɔ bena, “Nyee esi, dɔm.” Enɔ
Mawu ƒe Ŋku me, heʋu eƒe nuvɔw̃o me, eye woklɔ eƒe nuvɔw̃o ɖa, ke
esɔ gbe hena subɔsubɔ. Amen.
65 Abe alesi hakpanyaŋlɔla lé esia, hegblɔ bena:

Akpe nanewo le kukum le nuvɔ̃ kple ŋukpe me
fifia,

Ɖo to woƒe nublanuigbe kple veve ɣli la;
Ɖo to, nɔviŋutsu, tso kpla nàxɔ na wo;
Ɖo eŋu kaba be, “Aƒetɔ, dɔm mayi.”

66 Ne nye susuwo yi Afrika, India, kple xexeame katã dzi la,
trɔs̃ubɔla akpe nanewo le ɣli dom, hele amenuveve biam, ke amekae
ayii? Menye amã agbalẽviwo o, ke boŋ ahe Yesu Kristo yii na wo.
Amea ɖe si le Eƒe Ŋku me, abe Mose ene, si ate ŋu ayi ɖe afima afia
wo gaɖeɖe vavã. Menye awɔ wo woaɖo hame aɖe me o, alo ana asi
axɔ kredo aɖe o, ke boŋ ahe gaɖeɖe yie na woƒe luʋɔ; mawumeme
ɖɔʋui aɖe. Ẽ, Yesaya ʋu eƒe nuvɔw̃o me eye wokɔ eŋu.
67 Esime Yakobo ʋli zã blibo la katã, le eƒe nuvɔw̃o meʋuʋu me
vɔ la, miɖo ŋku teƒe si wònɔ la dzia? Woyɔe be Peniel, P-e-n-i-t-e-l,
Peniel. Nyagbe Peniel, le Hebrigbe me, gɔme enye “Mawu Ŋusẽkatãtɔ
ƒe ŋku me.” Yakobo, ametafula sue la si ʋuu…eƒe ŋkɔ enye Yakobo,
esi gɔme enye “ameflula,” emae nye ameblela, esi le Mawu ŋu, eƒe
agbea katã, gake gbeɖeka esi wòɖo Mawu ƒe Ŋku me le Peniel ko
la, le Mawu ƒe ŋkume la, eƒe asi ka Mawu eye mele asi ɖe ge le Eŋu
o. Mawu, míehiã Yakobo geɖewo. Enɔ te sesiẽ le Mawu ƒe ŋkume,
le Mawu Ŋku me, eye wònɔ afima vaseɖe esi ŋu ke. Mawu gblɔ be,
“Ɖe asi le Ŋunye madzo, elabena ɣe le dzi dem.” Ke enɔ Mawu ƒe
ŋkume vaseɖe esi ɣe dze, gake edzo le afima wotso afia nɛ wòkpɔ
ɖeɖe. Huh.
68 Oo, nu gã kae wònye, azɔ, be wòanya be yeʋli heɖu dzi. Ema la,
ekpɔ Mawu ƒe dzesiwo kpɔ, eku drɔẽ kuɖe Mawu ŋu kpɔ, gake esiae
nye zi ɖeka si wònɔ Mawu ƒe ŋkume, le Mawu Ŋku me. Mibu eŋu
kpɔ, xɔñyewo. Azɔ, esi míele abla ɖem la. Le Mawu Ŋku me la, ame
trɔna. Yakob trɔ. Azɔ ate ŋu azɔ kple Mawu. Ẽ, ezu ame bubu sãa wu
amesi wònye tsã hafi yi afima. Ʋiʋli la wu nu azɔ. Ẽ, amegã. Ke ede

asi vɔsamlekpui tutu me. Vɔsamlekpui tutu memãe tsã o, minyae.
Gake, magblɔe na wò, ne èva Mawu ƒe Ŋku me la, nàdi be yeatu
vɔsamlekpui aɖe ɖe afiaɖe. Nàdi be yeakpɔ afiaɖe si nàte ŋu ado gbe
ɖa le. Etu vɔsamlekpui. Wokɔ eŋu, eye Mawu ɖu dzi.
69 Eye Yakob trɔ tso Yakob, “ameflula me,” zu Israel, “fiavi, si
kpɔŋusẽ kple Mawu.” Eyae nye nusi dzɔ ɖe Yakob dzi. Ameflula la,
ameblela la, ame madzɔmadzɔ la, ame makɔmakɔ la, ameblela, si
ble nɔviaŋutsu la, hefi eƒe ŋgɔgbevinyenye, abe alesi wòle ene, le
nɔviaŋutsu si me, to mɔ ƒoɖi aɖe si wòtsɔ wɔa nue dzi, ameblela
gbegbe. Eble etóa. Tsɔ logoti aɖewo hena be nyiviwo zu ŋɔtaŋɔta,
ne nyi siwo fɔ fu va afima, hekpɔe, eye alẽwo…ne wokpɔ ati
ŋɔtaŋɔtawo la wodzia vi ŋɔtaŋɔtawo, siwo ŋuti dzesi nɔna le wo
dzigbe. Ameblela, si ble eya ŋutɔ tóa. Heble dadaa, ble fofoa, ble
nɔviaŋutsu, gake esi wònya do ɖe…Enye ametafula. Enɔ sisim le
afisiafi si wòyi, ɣesiaɣi la le sisim le Mawu ŋu, enɔ sisim le nɔviaŋutsu
ŋu. Gake esime wòva Mawu ƒe Ŋku me la, edze si eɖokui be yenye
nuvɔw̃ɔla. Nuka wòwɔ? Nuka wòwɔ? Eƒe gomekpɔkpɔ la su esi. Edo
go nane si ŋu mebu kpɔ tsã ŋutɔ hã o, eye wòtsi afima vaseɖe esi
eƒe nuvɔw̃o katã bu ɖa. Oo, míatɔwo! Mawu kplɔe va Eya Ŋutɔ ƒe
Ŋku me.
70 Mawu kpɔa mɔnua ɖe be wòakplɔ amewo va woƒe Ŋkume, ekema
wowɔa woƒe nyametsotso. Wo dometɔa ɖewo sina le Eŋu, ɖewo ʋua
du yia Egbɔ. Ne woɖo wo ɖi na Agbe la, woaxɔ Edzi ase, woaku ɖe
Eŋu. Ne womeɖo wo ɖi o la, wodina be yewoasi ɖa le eŋu agblɔ
be, “Naneke meku ɖe Numa ŋu o.” Mikpɔea? Ke emae nye amesi bu
la. “Amesi ʋu eƒe nuvɔ̃ me la, akpɔ tsɔtsɔke. Ne èɣla wò nuvɔw̃o la,
madze dzi nawò o.” Gbeɖe.
71 Ale Yakob esi eyama, minya be, edo go nɔviaŋutsu Esau le
ŋufɔke. Mehiã kpekpeɖeŋu aɖeke tso egbɔ ɣemaɣi o. Mehiã eƒe
aʋakɔwo o. Dɔ nɔ eŋu enɔ vɔsamlekpui tum. Megale vɔvɔm̃ na
Esau azɔ o.
72 Psalomowo 16:8, Dawid gblɔ be, “Metsɔa Yehowa ɖoa ŋkunye
me ɖaa.” Ema nye nu nyuia ɖe be woawɔ. Psalomowo 16:8, “Metsɔa
Yehowa ɖoa ŋkunye me ɖaa.” Ale be, mate ŋu atsaka le eme o. Edi
be yeanya be yele Eƒe Ŋkume, eyata Dawid gblɔ be, “Metsɔ Yehowa
ɖoa ŋkunye me ɖaa. Azɔ nye, Dawid, metsɔa Yehowa ɖoa ŋkunye me
ɖaa, be manya—anya nu tso Mawu ƒe Anyinɔnɔ ŋu.” Ɖe ema manye
nusɔsrɔ̃ nyuia ɖe na mí katã fiẽ sia oa? Atsɔ Aƒetɔ ɖo mía ŋkume ale
be míanya Eƒe Anyinɔnɔ. Ada Eyama ɖi gbã. Nukaŋutie? Tsɔe da ɖe
Ŋkuwò me, gbã. Nukaŋutie? Ekema mawɔ nuvɔ̃ o ne èle dzesi demee
bena yele Mawu ƒe Ŋku me atraɖie. Ne ènya be Mawu le gbɔwò la,
nàlé ŋku ɖe nusi gblɔm nèle la ŋu.

73 Ame, ne esusu be Mawu dzo la, aƒo fi de, adzro nyɔnu, awɔ…
afi fi, aba ame, ada alakpa. Awɔ nu ɖesiaɖe ne esusu be Mawu mele
yekpɔm o. Gake kplɔe va Mawu ƒe Ŋku me ko, adzudzɔe fifi laa.
Mikpɔea? Eye Dawid gblɔ be, “Metsɔ Aƒetɔ la ɖo ŋkunye me ɖaa.”
Ema nye nu nyuia ɖe. Mewɔ yaa be Mawu gblɔ be enye ame ɖe Ye
Ŋutɔ ƒe dzi nu o. Ame awɔ nu ɖesiaɖe ne esusu be Mawu mele ye gbɔ
o. Gake ne ede dzesi be Mawu tsɔ kpuie la, ɖe miede dzesi nuvɔw̃ɔla
aɖe kpɔa? Mina mawuvɔl̃a aɖe nazɔ va, adzudzɔ eƒe fiƒode la kaba,
ne bubu aɖe le amea me kura la. Mikpɔea? Magagblɔ dzefenya ƒoɖi
si wòdi be yeagblɔ la o. Mikpɔea? Mikpɔea, aɖe asi le numa ŋu,
elabena enya bena yele Mawu ƒe Ŋku me, elabena Mawu nɔna Etɔwo
ƒe agbadɔ me. Mikpɔea?
74 Emegbe esi Dawid wɔ esia la, egblɔ be, “Nye dzi adzɔ dzi.”
Adzrom be miaxlẽe, Psalmowo 16. “Nye dzi le dzidzɔ kpɔm, eye nye
ŋutilã adzudzɔ le mɔkpɔkpɔ me.” Nukaŋutie? Nye dzi le dzidzɔ kpɔm
elabena metsɔ Mawu ɖo ŋkunye me ɖaa. “Eye nye ŋutilã adzudzɔ le
mɔkpɔkpɔ me; ne meku la, magafɔ ake. Elabena Malɔ̃ be Eƒe Kɔkɔe
Tɔ la nakpɔ nyunyɔ̃ o, eye magblẽ Eƒe luʋɔ ɖe tsiẽƒe o.” Mikpɔea?
Esime Dawid tsɔ Mawu ɖo eƒe ŋkume, henya bena yele Mawu ƒe Ŋku
me ɖaa la. “Midi Mawu Fiaɖuƒe la gbã.”
75 Azɔ miɖo to, hame, melɔ̃ mi. Eye medi be miaɖo tom azɔ. Sigbe
alesi Nɔviŋutsu McCulloug gblɔna enuenu be, “Mele nya aɖe gblɔ
ge.” Ɣesiaɣi la mitsɔ Aƒetɔ la ɖo miaƒe ŋku me, ke migawɔ naneke si
mimawɔ le Eƒe Ŋku me o, elabena Ele ŋku lém ɖe ŋuwò. Mikpɔea?
Aƒetɔ la ƒu asaɖa anyi ɖe amesiwo vɔ̃ Nɛ la ŋu. Menana…Ɖeko wòle
gbɔwò tututu. Eye Enya nusianu si wɔm nèle, ke edze be nàde dzesi
esia. Ne èdze alakpadada la, mègawɔe o, ɖo ŋku dzi be, Mawu le
to ɖom wò. Ne edze fififi sue aɖe gɔme la, mègawɔe o, Mawu le
kpɔwòm. Ne edze Eƒe Ŋkɔ yɔyɔ dzodzroe la, megawɔe o, Mawu le to
ɖom wò. Ne èdze siga yɔyɔ gɔme la, Ele kpɔwòm. Mikpɔea? Eƒe…
Míedzia haa ɖe be, “Le mɔ dzi yina luʋɔ ƒe dzeƒe vavã la, ŋkua ɖe
le kpɔwòm; ne nènya ɖe afɔ ɖesiaɖe, ŋku gã aɖe le ŋuwò, ŋkua ɖe
le kpɔwòm.” Ɖo ŋku edzi, wɔ abe Dawid ene, tsɔ Aƒetɔ la ɖo ŋkuwò
me ɣesiaɣi. Ekema wò dzi anɔ dzidzɔ me eye wò ŋutilã adzudzɔ le
mɔkpɔkpɔ me, elabena Edo eƒe ŋugbe. Ẽ, amegã. Enya bena yeafɔ̃ ɖe
tsitre tsã elabena Mawu do eƒe ŋugbe. Esɔ gbe.
76 Ne míeva Eƒe Ŋku me la, míetrɔna, míaganye ɖeka ma gbeɖe o.
Míekpɔ agbenɔɣiawo katã va yi, kpɔ ame, le agbe ƒe zɔzɔme ɖesiaɖe.
Mikpɔ Abraham ɖa. Miagblɔ be, “Enyo, agbe ƒe tɔtrɔ la nye osɔfowo
tɔ ko.” Oo, gbeɖe. Agbe ƒe tɔtrɔ li na amesiame. Mikpɔea?
77 Azɔ, Abraham nye agbledela, gake esi wòse Mawu ƒe Gbe le nu
ƒom nɛ la, hekpɔ ŋutega ma la, enye amesi trɔ tso ɣemaɣi dzi. Emã

eɖokui ɖa tso eƒe ƒometɔwo, kple eƒe hadohɛwo gbɔ, eye wòzɔ abe
mɔzɔla kple amedzro ene, le dzronyigba dzi, eƒe agbea katã, henɔ
agbadɔwo me, elabena eʋu eme ƒã bena yele du si ƒe Tula kple Wɔla
nye Mawu la dim. Enya be Mawu aɖe li, eye dua ɖe nɔ afiaɖe si Eƒe
Tula kple Wɔla nye Mawu. Eyae nye nusi Hebritɔwo 11 gblɔ na mí,
bena ele du si eƒe Tula kple Wɔla nye Mawu la dim. Ezu amesi trɔ,
gake menye naneke wu agbledela gbɔlo ko o. Gake ekpɔ ŋutega eye
wòva Mawu ƒe Ŋku me, ezu amesi trɔ tso ɣemaɣi dzi yina.
78 Mose, enye alẽkplɔla, gake enye amesi trɔ esi wòva Mawu ƒe
Ŋku me. Enye vɔvɔñɔtɔ, esi dzo le Farao gbɔ, esi aʋakɔ blibo de
megbe nɛ. Gake kple ati aɖe le esi me la, etrɔ yii hexɔ dukɔ blibo
la katã. Mikpɔea? Nukaŋutie? Eva Mawu ƒe Ŋku me. Etrɔ zu amesi
trɔ, alẽkplɔla.
79 Petro, tɔƒodela, menya naneke tso tɔƒodede ŋu o…alo menya
naneke tso Mawu ŋu o, ɖewohĩ nu ɖeka si wòate ŋu anya enye alesi
woalé akpa. Gake esi wòva Mawu ƒe Ŋku me, hekpɔ Wɔla gã la Amesi
ate ŋu awɔ akpa la, esime Wògblɔ nɛ bena neɖi ɖɔawo ɖe afima.
Akpa aɖeke menɔ afima tsã o, ɖeko wòhe eƒe ɖɔwo do goe le afima
laali. Gake egblɔ be, “Le Wò Nya nu la, Aƒetɔ. Mexɔe se bena Wòe
nye Mawu ƒe Vi la, gake ne Èna…ne meɖi dɔa la, Wòe gblɔ nam be
mawɔe; le Wò Nya la nu, elabena Wò kple Wò Nya la ɖekae miele,
meɖi ɖɔ la.” Ke esi wòde asi ehehe me la, egblɔ be, “Te ɖa le gbɔnye,
Aƒetɔ, nuvɔw̃ɔla menye.” Mikpɔ, ɖɔkplɔla ɖa, esi Petro do go Kristo
vɔ la meganye ame ɖeka ma kpɔ gbeɖe o. Eya, le esia megbe la,
ewɔ nuteƒe na Mawu ale gbegbe be, wotsɔ Fiaɖuƒe la ƒe safuiwo nɛ.
Ẽ, amegã.
80 Paulo, Farisitɔ tɔŋkɔ si de suku hexɔ hehe le kɔnyinyiwo katã
me le…siwo nɔ xexea me le ŋkeke ma dzi, agbalẽnyala kɔkɔtɔ wu
si wonya le anyigba la dzi. Gake esi wòva Dzo Lilikpo ma ŋkume
gbeɖeka la, Mawu ma si yome wòti, le numanyamanya me la. Enye
Farisitɔ, mexɔ se be Mawu nye Ame o. Enya be Mawu nye Dzo Lilikpo
la, Eyae kplɔ Eƒe dukɔ la do goe tso Egipte, Enɔ anyi kpli wo le mɔa
katã dzi. Gake esi wòkpɔ Dzo Lilikpo sia la, etsyɔ eƒe mo anyi. Eye
wòse Gbea ɖe si gblɔ bena, “Saul, nukaŋuti nèle Yonyeme tima?”

Egblɔ be, “Wò Amekae, Aƒetɔ?”
Egblɔ be, “Nyee nye Yesu.”

81 Enye ame aɖe, si gblɔ bena, “Aleke wonyrɔ̃ wò ɖo?” Enɔ Mawu
ƒe Ŋku me. Enye ame si trɔ tso ɣemaɣi dzi, enɔ Mawu ƒe Ŋku me.
Eyae trɔna ame.



20 NYA SI WOGBLƆ LA

82 Charles G. Finney, senyala aɖe, Filadelfia ƒe senyala gã aɖe, gake
esi wòva Mawu ƒe Ŋku me la egblẽ eƒe se sɔsrɔ̃ la ɖi eye wòtrɔ zu
mawunyagblɔla sesẽ ɖeka si nɔ dukɔ sia si kpɔ vaseɖe fifi.

[Nyaƒoka ɖi ƒuƒlu—Tala.]…enye mawunyagblɔla, elabena
gbeɖeka eva Mawu ƒe Ŋku me. Esusu be, tsã la, yesrɔ̃ subɔsubɔdɔ la.
Minya eƒe agbalẽa. Eƒe agbeŋutinya le asinye. Eyi be yeado gbe ɖa.
Esusu be yenye mawunyagblɔla. Didi le eme, ale be wòdi be yeagblɔ
mawunya, edzra mawunya aɖewo ɖo si wòdi be yeaɖe gbeƒãe.
Gbeɖeka la, edo go le eƒe dɔwɔƒela, be yeado gbe ɖa, eyi ɖe ave me.
Edze klo ɖe ati xoxoa ɖe si ya ƒo wòmu la xa, afisi wòyina ɣetrɔ sia
ɣetrɔ. Enye kɔnyila vavã, gake mexɔ Numa dzi se o.

Nyɔnu eve nɔ hamea me, nɔa gbɔgblɔm be, “Am. Finney, míele
gbe dom ɖa be nàxɔ Gbɔgbɔ Kɔkɔe.”

Egblɔ be, “Mexɔ Gbɔgbɔ Kɔkɔe.” Ebe, “Mawunyagblɔla menye.”
83 Wogblɔ be, “Am. Finney, ènye ame gã aɖe, eye Nya sɔgbɔ le
asiwò, gake èhiã Gbɔgbɔ Kɔkɔe. Míele gbe dom ɖa ɖe tawò.” Nyɔnu
sue nyakpɔ aɖe.
84 Ale wòyi dzi, nenema. Ale gbesiagbe la ado go ayi eƒe dɔwɔƒe
ƒe megbe, eƒe dɔƒetɔ kple amewo katã le afima si wòwɔa dɔ le, eye
wòdo go le eƒe se dowɔƒea heyi afiaɖe be yeado gbe ɖa. Ke gbeɖeka
la eyi afima henɔ gbe dom ɖa eye wòse atilɔ aɖe ƒe ŋeŋẽ. Esusu be
yeƒe dɔƒetɔe gbɔna, le ye dim. Eti kpo kaba ŋutɔ. Enɔ gbɔgblɔm be,
“Aƒetɔ Mawu, mexɔ Dziwò se.” Eye atilɔ ƒe ŋeŋẽ aɖe ɖi, esee “Uhm!
Uhm! Uhm!” efɔ ta dzi hegblɔ be, etsa ŋku ƒoxlã, be yeakpɔ nusi na
atilɔ la ŋẽ. Eye ɣemaɣie wòva Mawu ƒe Ŋku me. Edze sii bena atilɔ
la ŋẽ ɖe tameɖoɖo aɖe ta. Etsi tre ɖe afima, aɖatsi nɔ sisim le eƒe
alɔgowo dzi. Egblɔ be, “Ɖewomahĩ nyɔnuawo tɔe dzɔ. Ŋu nɔ kpeyem
be amea ɖe nakpɔm be mele nu ƒom kple nye Mawu, gake mebunɛ be
bubu wònye ne amea ɖe kpɔm mele nu ƒom kple nye dɔƒetɔ. Aleke
gbegbe nye Aƒetɔ lolo wu nye dɔƒetɔ!” Egblɔ be, “Aƒetɔ, tsɔe kem
eye nàyɔm fũ kple Gbɔgbɔ Kɔkɔe,” ede asi aƒa kple ɣli dodo me. Enɔ
Mawu ƒe Ŋku me. Eʋu du yi ɖe eƒe dɔwɔƒea kaba ŋutɔ. Ede asi aƒa
dodo me sesiẽ ale gbegbe be ele be wòayi ɖe ʋɔtrua ƒe megbe, egblɔ
be, “Aƒetɔ, mada vlodoame ɖe dzi Wò. Ɣlam ɖe afisia vaseɖe esi esia
nato ŋunye ayi.” Nukaŋutie? Eva ɖo Mawu ƒe Ŋku me. Etrɔ zu ame si
trɔ. Mawunya siwo wògblɔna kokoko la, egagblɔ mawunya mawo ke
eye luʋɔwo va vɔsamlekpuia gbɔ. Mikpɔea, enɔ Mawu ƒe Ŋku me.
85 Moody, nye afɔkpawɔla xoxoea ɖe, beblie wòanya eƒe ABƉ. Ele
teƒe. Eƒe gramma la dahe. Amea ɖe gblɔ nɛ gbeɖeka be, “Wò gramma
dahe eteƒe mekɔ o, Am. Moody.”

Egblɔ be, “Gake mele luʋɔ̃ ɖem kpakplii.” Eyata…

86 Gbeɖeka le nyadzɔdzɔgbalẽwo me la, nuŋlɔl̃a la yi be yeaŋlɔ
nyadzɔdzɔgbalẽ la. Eyi be yeakpɔ alesi ŋutsu sia te ŋu léa amehawo
nenema gbegbe ɖe nɔnɔme ɖesiaɖe te, ŋutsu tsitsi sue, si ƒe ta
be, kple nu ɖesiaɖe, eye wòto ge si didi yi gɔme, ƒodo-loto aɖe
ƒomevi, ke enye ŋutsu si menyakpɔ̃ kura be wòakpɔe o. Eyata
nyadzɔdzɔgbalẽ sia he nya ɖe eŋu vevie, ebe, “Nyemekpɔ nusi le
xexeame amea ɖe akpɔ le Dwight Moody me o.” Egblɔ be, “Medze
ɖekɛ o, eƒe gbe xlɔña, eƒe ge didi ʋuu ɖo eƒe ali me, eƒe ta be abe
gotre ene.” Eye wògblɔ be, “Aleke le xexeame amea ɖe ayi afima
be yeakpɔ nane le Moody me?”
87 Ale wòva me be Moody ƒe zimenɔla la kpɔ nusia, ebe, “Kpɔ ɖa,
Am. Moody, maxlẽ esia na wò.” Moody ŋutɔ mate ŋu axlẽe o. Eyata
egblɔ be, “Maxlẽ nuŋɔŋlɔ̃ la na wò.” Eye wòŋlɔe.
88 Moody he eƒe abɔta yi dzi, gblɔ bena, “Kura koŋ o, wovana be
woakpɔ Kristo.” Ye katã koe ma. Nukaŋutie? Enɔ Mawu ƒe Ŋku me.
Tso afɔkpagɔme wɔwɔ na amewo, be woado dzi la; edo afɔkpa na
amewo kple dzadzraɖo na Nyanyui la. Nukaŋutie? Enɔ Mawu ƒe Ŋku
me. Esɔ gbe.
89 Nyɔnu sue aɖe va Mawu ƒe Ŋku me gbeɖeka, enye fɔɖ̃ila alesi ko
wòate ŋui. Le aɖabaƒoƒo ɖeka me esi wòdze sii bena yele Mawu ƒe
Ŋku me la, wotsɔ nuvɔ̃ ɖesiaɖe kee eye wòle dzadzɛ abe dzogbenya
ene. Oo, miatɔwo. Ame nenie wu ema magate ŋu ayɔ le afisia, ɣeyiɣi
maɖe mɔ o.
90 Gake madi be maƒo nu vie kuɖe ɖokuinye ŋu. Nukae ate ŋu
aɖigbɔ wum mahã? Afika pɛe menɔ? Medo tso ahanomunɔwo ƒe ƒome
me, do tso hlɔd̃olawo ƒe ƒome me, do tso ahadegbalawo ƒe ƒome me.
Ke minya nenema, mia dome amesiame nyae, minya ŋkɔ si ƒomevie
nɔ mía ŋu le afisia. Amewo meƒoa nu na mí le mɔdodo dzi o. Mayi ɖe
dua me, ade asi dze ɖoɖo kple amea aɖe, amea ɖeke madi be yeaƒo nu
nam o negbe ne amea ɖeke mele afima o. Woƒoa nu nam, ne asimesi
aɖe gbɔna la, wodzona le gbɔnye. Eye matsi tre ɖe afima afa avi, “O,
esia menɔ nenema o, mate ŋu anɔ nenema o. Nusia menyo o.”
91 Gake gbeɖeka meva Mawu ƒe Ŋku me. Etrɔm hewɔm vi ƒomevi
bubu. Eƒe amenuveve kplɔm yi Eƒe Ŋku me. Gbeɖe megadzrom be
magblẽ Eyama ɖi o. Mele afisia fifia anɔ ƒe blaetɔ̃ kple edzivɔwo.
Nyemedi be magblẽ Eyama ɖi o. Mekpɔ kakaɖedzi bena mava nɔ
Afima ɖaasi. Gɔ̃ hã ku ŋutɔ mamãm ɖa tso Eƒe Ŋku me akpɔ gbeɖe o.
Ao. Manɔ anyi Kplii tegbetegbe. Esime mekpɔ Eƒe Anyinɔnɔ zi gbãtɔ
la, medo ɣli abe Yesaya ene be, “Evɔ nam.” Tete Wòka ŋunye kple
Eƒe amenuveve. Mezu amesi trɔ. Aglãdzela sue si tsã doa go le afisia
heyina kple nu ɖesiaɖe la, trɔ, eye tso ɣemaɣi dzi la menye Evia. Tso
ɣemaɣi dzi la, medi be matsɔ nye agbe katã na Eƒe dɔ, ne ɖeko makpɔ

agbe akpe ewo ɖe edzi atsɔ na Eyama la. Esia ya le xoxo dom yina
fifia, ƒe blaatɔ̃ vɔ etɔ̃ va yi xoxo. Ƒe blaatɔ̃ vɔ etɔ,̃ alo blaatɔ̃ vɔ eve
ƒe mawo me la menɔ Nyanyui la me. Madi be magakpɔ ƒe akpe ɖeka
bubu si mate ŋu azã. Nukaŋutie? Esime meyi Eƒe Ŋku zi ɖeka ko la
medze sii bena Amea ɖe li Si lɔ̃ ame si womate ŋu alɔ̃ o, Amea ɖe li
lɔm̃ esime ame bubu aɖeke melɔm̃ o, Amea ɖe li Si léa be nam esime
amea ɖeke melé be nam o. Mekpla nye abɔwo na Eƒe atitsoga, melée
ɖe nye akɔnu, eye nye Kpakplii míezu ɖeka ekem. Eye tso ɣemaɣi
dzi la melɔ̃ Nɛ. Eta Eƒe Ʋu ɖe nye akɔnu kple nye dzi ŋu, esime wòka
ŋunye hetsɔ nye nuvɔw̃o kem, eye dzi le dzɔyem fiẽ sia be menye Etɔ
ɖeka. Nye medi gbeɖe be magblẽ Dziƒo teƒe sia ɖi o, togbɔ be tela
di enuenu be yeaƒo nya ɖe ŋunye hã; gake mele dedie le Mawu ƒe
agbadɔ te, eye dzi dzɔm le Eƒe lɔlɔ̃ kple amenuveve ta, ke mele agbe
le aleluya ƒe akpa dzi. Míatɔwo! Ena be nye dzi dzɔ dzi.
92 Metsɔe ɖo ame ɖesiaɖe si nu glo la ŋku me. Metsɔe ɖo wò si si
mɔkpɔkpɔ mele o la ŋku me. Wò si meva Eƒe Ŋku me kpɔ o la, nu
ɖeka si li nawɔ lae nye be naʋu wò nuvɔw̃o me eye nadze sii bena
yeda vo, eye Mawu ɖoe na Mawudɔla ma fiẽ sia, si wòyɔ be Gbɔgbɔ
Kɔkɔe la, be wòatsɔ wò nuvɔw̃o katã yie. Ekema nàfa avi be, “Aƒetɔ,
nyee nye si, dɔm ɖa.” Ekema nàdo wò asiwo ɖe dzi adzi ha be, “Maka
Fui! Maka Fui! Kafu Alẽvi si wòwu ɖe nuvɔw̃o ta. Mitsɔ ŋutikɔkɔe Nɛ,
mi eƒe dukɔ la katã, elabena Eƒe Ʋu klɔ nuvɔ̃ ɖesiaɖe ɖa.” Melɔ̃ Nɛ.
Míawo ya ɖe? Anɔ agbe le Eƒe Ŋku me!
93 Meva nyagblɔti la dzi ŋdi sia, basaa ŋutɔ hedze dɔ ŋutɔ le…Me—
menɔ Kentucky ɖaa le kwasiɖa si va yi me kpakple xɔl̃ɔñye aɖewo
siwo nɔ anyi ɖe afisia. Ne menɔ afima eteƒe didi la, woawum, meka
ɖe dzi be woawum, kple dɔmenyonyo le, nuɖala nyuitɔwo wu si
nye menya kpɔ le nye agbe me o. Ke ne meɖi ƒo keŋ, wòwu tsɔtsɔ
nam la, “Nɔviŋutsu Branham, ɖe màɖu nusia ƒe via ɖe oa?” Eye nua
nyo ale gbegbe, ɖeko metea kpɔ aɖiɖi ɖoɖa. Meɖɔ ƒo ale gbegbe be
nyemagate ŋu aʋã hã o. Nye—nyemate ŋu adɔ̃ alɔ̃ o, ke mafɔ̃ aɖi tsa
vie. Ke nyemenɔ sesem nyui esime mege ɖe eme ŋdi sia o. Gake zi
ɖeka esi meɖo Eƒe Ŋku me la, ema ɖɔ nua ɖo. Ema ɖɔ nua ɖo, ye katã
vɔ ɖa enumake. Ele eteƒe. Oo, be woanɔ agbe le Eƒe Ŋku me!

Maka Fui, Maka Fui,
Kafu Alẽvi Si wowu;
Dukɔwo katã, mi Kafui,
Eƒe Ʋu la koe klɔa nuvɔ̃ ɖa.

Mina míabɔbɔ ta azɔ.
[Nɔviŋutsu Branham dzi ha ɖe gbe me be Kafukafu—Tala.]

Elabe Ewɔ nu geɖe nam;
Etsɔ nye nuvɔwo kem;
Eye Eƒe Ʋu klɔ nye nuvɔ̃ ɖa.
Maka Fui, Maka Fui,
Kafu Alevi Si wowu;
Dukɔwo katã, mi Kafui,
Eƒe Ʋu la koe klɔa nuvɔ̃ ɖa.

[Nɔviŋutsu Branham dzi ha ɖe gbe me be Kafukafu—Tala.]
94 Azɔ ne èle afisia fiẽ sia la…Ke menyae be Eƒe Anyinɔnɔ le afii.
Esi menɔ tsitre ɖe xɔa afima ɣeyiɣia aɖe va yi, na Mawu ƒe Hame
ƒe nyɔnuvi sue aɖe la, Gbɔgbɔ Kɔkɔe la va dzinye esi menɔ gbe dom
ɖa ɖe ɖevi sue ma ta. Edzilawo tso Anderson ƒe Mawu ƒe Hamea ƒe
asaɖabɔƒe la me. Eye dzikpɔla si le afima, nya ɖevi la, dɔkitawo gblɔ
bena “ate ŋu…ele kuku ge fifi la, kple ʋume kaŋsa.” Suetɔ la, nyɔnuvi
sue woame, le eƒe ɖoƒe mamleatɔ azɔ. Eva to megbe afisia eye wòdo
eƒe asi sue la ɖem, ye katã te va dzi, le abiwo kple nusiwo wòdo ɖe
me nɛ ta, kple blɔ. Meɖe ŋku kpɔe, mekpɔ ŋutega. Dzilawo nɔ agbalẽ
xlẽm le afima. Womenya naneke tso eŋuti o. Dzikpɔla gã si le asaɖa
me afima gblɔ na wo bena, míkplɔ ɖevi la va afii. Wodi be yewoa trɔ
va esime woawɔ dɔyɔyɔ ƒe takpekpe. Eye megblɔ be, “Míkplɔ ɖevi la
vɛ fifia,” mese amekpɔkplɔ.
95 Esi menɔ te ɖe xɔa me afima la, Gbɔgbɔ Kɔkɔe trɔ yi megbe ɖahe
ɖevi la ƒe ŋutinya ɖe go. Egblɔ nya la katã alesi wòdzɔe, nusi wowɔ.
Egblɔ na nyɔnuvia be didi si le eme yaezu saŋkuƒola. Eye esusɔ vie
dada nado aƒa. Eye papa ma gblɔ bena, “Emae nye Mawu ƒe nyateƒe
la.” Wonɔ anyi ɖe ʋu me fifia hele to ɖom esia, womete ŋu ge ɖe xɔa
me o, wonɔ anyi ɖe xexe afima le to ɖomi fifia.
96 Vɔvɔli ƒe avɔ gãa ɖe keke ɖe ɖevi la dzi. Eye megblɔ be, “Satana,
woɖu dziwò.” “Mèkpɔa amea ŋku me o, Mawu. Eye to Wò tsitretsitsi
ƒe ŋusẽ me, eye abe Wò subɔla ene la, menya gbɔgbɔvɔ̃ sia do go le
ɖevi la me.” Kekeli keklẽ gãa ɖe klẽ ɖe nyɔnuvi tame, evɔe ma. Amen.
Huh? Kakaɖedzitɔe, Edze na kafukafuwo kata!
97 Enya nuwo katã. Enya wò dzi. Eye ènya nusi ŋu bum nèle; Ewɔnɛ,
hã. Ne nuvɔ̃ sue aɖe li si ku ɖe ŋuwò fiẽ sia, eye màdi be numa nanɔ
ŋuwò nàyi Mawu ƒe Ŋku me o la, ɖe nàlɔ̃ adɔ wò asi ɖe dzi zi ɖeka ake
agblɔ be, “Nɔviŋutsu Branham, do gbe ɖa ɖe tanye, medi be manɔ
Eƒe Ŋku me le Ŋkeke ma dzi, fɔmaɖimaɖie.” Mawu nayra wò. Asi
geɖewo, Mawu le ekpɔm. Le Eƒe Ŋku me. Azɔ magblɔ nusi miawɔ
la na mi. Azɔ miɖo to nyuie. Miwɔ alesi Dawid wɔ, mitsɔ Aƒetɔ la
ɖo mia ŋgɔ fifi laa. Tsɔ Aƒetɔ ɖo wò kple nuvɔ̃ ma dome, nuka kee
nye nuvɔ̃ sue ma si lé dziwò ɖum la. Ate ŋu anye alakpadada, ate ŋu

anye fififi, ate ŋu anye susu vɔẽ ɖeɖe, ate ŋu anye dzikudodo, ate ŋu
anye ahanono, ate ŋu anye sigayɔyɔ, ate ŋu anye aɖidada. Nyemenya
nukae o. Ate ŋu anye nudzodzro. Ate ŋu anye nusianu. Nyemenya
nuka wònye o. Nusianu si wòanye la, tsɔ Aƒetɔ la ɖo ŋgɔ wò. Eye
ekema wò dzi akpɔ dzidzɔ, eye wò ŋutilã adzudzɔ le mɔkpɔkpɔ me,
elabena ènya be Kristo do ŋugbe be Yeagafɔe ake le ŋkeke mamleawo
me. Ne Eva do la, míanɔ Eƒe nɔnɔme nu. Ɖe màwɔe azɔ, esime míado
gbeɖa oa?
98 Mía Fofo Dziƒoʋĩtɔ, Gbedeasi sue aɖe si lãkpokpo to subɔla aɖe
si ŋu ɖeɖi te la dzi. Gake ɖeko menɔ tame bum le tanya sia ŋu
be “le Mawu ƒe Ŋku me.” Eye zã sia la míekpɔ alesi wòwɔ dɔ ɖe
amekɔkɔewo dzi be woava Wò Ŋku me, alesie wòwɔ dɔ ɖe wo dzi
la. Nunyalawo, nyagblɔɖila sẽsẽwo siwo Mawu ɖo ɖi, hedɔ wo be
woaɖe gbeƒã Nya la, ke hã wodo Goe ŋkume kple ŋkume eye wodze
anyi abe amekuku ene. Nuka wɔ ge míawo míela le ŋkeke ma dzi,
Aƒetɔ? Míebu eŋu kpɔ. Míenɔ eŋuti bum. Asi blaene alo blaatɔ̃ aɖewo
nɔ eŋu bum, Aƒetɔ, elabena fifia ko wodo asi mawo ɖe dzi, alo dzi
siwo le asiawo te la, nɔ tame bum kuɖe go dodo Eyama ŋu tso esime
míenɔ nu ƒom la. Nuka woate ŋu awɔ ne ele be woava do go Eyama?
99 Nye asiwo, Aƒetɔ, hã le dzi. Nuka mawɔ? Azɔ, Fofo, nu gbegblẽ
geɖewo li si mewɔ. Meʋu nye nuvɔw̃o me ŋdi sia le hamea ŋkume
fifi laa, abe alesi meʋu eme na Wò le toa tame nyitsɔ ŋdi esime ya nɔ
ƒoƒom eye sno nɔ dzadzam la, eye le toa tame afima la, alesie medo
ɣli hebia Wò be nàtsɔ nye numanyamanya kem. Eye alesi mevɔ̃ be
mava nɔvinyeŋutsuwo ŋkume amesiwo dometɔa ɖewo kpɔam abe
Wò nyagblɔɖila-subɔla ene. Eye, Aƒetɔ, alesi metsrina be mava woƒe
ŋku me agblɔ abunɛ nuwɔwɔ aɖe na wo bena nyee wɔ nane nenema,
gake, Mawu, enyo na nye luʋɔ be meʋu nye nuvɔw̃o me eye nyemeɣla
wo o. Eyata be maɖi anukware le Gbɔwò, eye be manɔ dzɔdzɔe le
amewo ŋkume la, meʋu wo me, Aƒetɔ. Meda vo, meda vo blibo. Medo
gbe ɖa bia tsɔtsɔke.
100 Eye ekema, Fofo, mewɔ alɔgblɔdɔ le ŋu Wò, le Wò subɔsubɔ me,
zi geɖe ɖewomahĩ mate ŋu ayi didiƒe wu ne nyemewɔe o. Fofo, meʋu
nye nuvɔw̃o me. Medi be Mawu ƒe Dɔla la naklɔ ŋunye tso esia me,
kpakple Yesu ƒe Ʋu. Asi bubuwo gayi dzi le fiẽ sia, wo dometɔa ɖewo
ɖewohĩ womebia tsɔtsɔke kpɔ tsã o; gake meka ɖe nu ɖeka sia dzi
bena, ne míeʋu míaƒe nuvɔw̃o me la, Mawu atutu wo ɖa, atsɔ wo aƒu
gbe ɖe nuŋlɔbe ƒe atsiaƒu la me eye magaɖo ŋku wo dzi gbeɖe—gbeɖe
azɔ o. Ke, Fofo, abe alesi meʋu tɔnyewo me kuɖe ɖokuimalémalé
le amewo ŋkume ŋu la, nyemelé ɖokuinye abe Kristo ƒe subɔla o.
Nyemewɔe o. Menɔ vɔvɔm̃ be ɖewohĩ ame ava do dɔmedzoe ɖe ŋunye
eye mesusu be nyemedi be made abi wo ŋu o, gake nyemebu alesi

menɔ wɔwɔm ɖe Wò ya ŋu o, Aƒetɔ. Ke azɔ me—medo gbe ɖa be
Natsɔe kem. Eye azɔ, Fofo, menya bena ne mebia tsɔtsɔke la maxɔ
tsɔtsɔke, eye Ètsɔ wo de nuŋlɔbe ƒe atsiaƒu la me, eye Màgaɖo ŋku
dzi akpɔ gbeɖe o. Mawu, meda akpe na Wò ɖe esia ta.
101 Eye medo gbe ɖa na Wò be nàna be amesiame le afisia, si ŋu
nuvɔ̃ aɖe le, nuvɔ̃ wuamenu si le wo ŋgɔ la, na be woaɖee ɖa
eye woatsɔ Aƒetɔ ɖo woƒe ŋgɔ abe alesi Dawid wɔe ene. Elabena
míedo ɣli azɔ be, “Evɔ nam, elabena nye ŋkuwo kpɔ Mawu ƒe
Ŋutikɔkɔe. Menye ŋutsu nuyi makɔmakɔtɔ, alo nyɔnu alo ɖetugbui
nuyi makɔmakɔtɔ, ɖekakpui, alo nane ko.” Ɖesiaɖe si míate ŋu anye
la, míele makɔmakɔ, eye míebia Yesu Kristo ƒe Ʋu, si nye Vɔsa si
dze la, be wòaklɔ mía ŋu tso míaƒe nuvɔw̃o katã me, be míate ŋu
anɔ Eƒe Ŋku me tegbee. Na míadzo le afisia fiẽ sia esi míaƒe dziwo
nanɔ dzidzɔ kpɔm, eye míaƒe ŋutilãwo nadzudzɔ le mɔkpɔkpɔ me,
anya esia, bena ne Yesu va la, míafɔ ɖe tsitre kple Eyama aɖi Eyama,
eye míakpe Kplii le yame, le Kɔkɔdzoe me, ne nuxexlẽ-va-gɔme la
wu nu. Míekpɔ woxlẽe ɖo hamea ƒe agbenɔɣi adrelia dzi xoxo, eye
míenya xoxo bena fifie nye dzodzoɣi la. Míedo gbe ɖa, Mawu, bena
Wò, hafi Nàdo ʋɔa la, ne amea ɖe le afisia fiẽ sia si mege ɖe eme
kpɔ o la, na wòaɖe abla kaba ŋutɔ, elabe seselelãme sia le mía me be
amenuvevegbo, si le amenuveve kple ʋɔnudɔdrɔ̃ dome la, wole etum.
Amesiwo lɔ̃ xɔ amenuveve la woage ɖe eme. Amesiwo gbe vava la
woakpɔ ʋɔnudɔdrɔ.̃ Mawu do ʋɔ la. Na be ʋɔ la nagado fiẽ sia ɖe
amesiawo siwo ʋu woƒe nuvɔw̃o me la dometɔa ɖeke nuo. Na be mí
katã míakpɔ tsɔtsɔke kple amenuveve. Le Yesu Kristo Ŋkɔ me.
102 Ke azɔ, Fofo, hena dɔlélawo kple fukpelawo, kple amesiwo le hiã
me la, mele gbe dom ɖa bena Wò amenuveve nana nusi hiã wo la
wo. Na be woaɖe afɔ age ɖe Kristo me, le Eƒe Ŋku me. Da Kristo
ɖi, Kristo, ƒe ŋugbedodo la, “‘Wode abi eŋu ɖe nye dzidadawo ta,’
emae nye nye nuvɔw̃o. ‘Wotsɔ Eƒe kabiwo yɔ dɔm,’ ekema metsɔ Aƒetɔ
la ɖo nye dɔlélewo ŋku me. ‘Ele nye nuɖusi me, eyata nyemaʋã o,’
ke mazɔ dzideƒotɔe ayi ŋgɔ, anɔ eme ʋum bena mekpɔ dɔyɔyɔ. ‘To
Eƒe kabiwo me la woyɔ dɔm.’” Na wòava me, Aƒetɔ, na wo dometɔ
ɖesiaɖe. Eye míenya bena ne míeʋu eme kple míaƒe dziwo eye, alo
kple míaƒe nuyiwo, hexɔe se kple míaƒe dziwo la, ekema míakpɔ nusi
míedi la.
103 Egblɔ be, “Ne miegblɔ nane la, mixɔe se bena ava me, eye miaxɔ
nusi miegblɔ la.” Míexɔe se nenema, Fofo, eye míexɔe se be Eklɔ
míaƒe nuvɔw̃o katã ɖa le mía ŋu, eye eyɔ dɔ míaƒe dɔlélewo katã, eye
èna amenuveve mí, Aƒetɔ, be míasubɔ Wò.
104 Nɔ kple amesiawo. Wo dometɔ geɖewo le mɔ zɔ ge le mɔ
dovivitiwo dzi zã sia me. Wo dometɔ geɖewo le mɔ zɔ ge ayi

agbadroƒe geɖewo. Mègaɖe mɔ be naneke nadzɔ ɖe wo dzi o, Aƒetɔ.
Wotso dukɔ la ƒe akpa sia akpa va nɔ anyi ɖe afisia be woaɖo to
nuxexlẽ-va-gɔme la be woakpɔ alesi nuwuwuɣi la gogoe. Azɔ mebia
wo be na woadzo, atsɔ Mawu aɖo wo ŋku me, ɣesiaɣi ɖe wo ŋku
me, doŋgɔ na nu bubu ɖesiaɖe. Doŋgɔ na woƒe mɔzɔzɔ, doŋgɔ na
woƒe dzodzo, doŋgɔ na woƒe…doŋgɔ na woƒe fɔfɔ, ne woyi aba dzi
la, ɣesiaɣi doŋgɔ hafi woadɔ alɔ̃ la, afisiafi si wònye la, woada Mawu
ɖi gbã! “Elabena Ele nye nuɖusi me, eye nyemaʋã akpɔ o.” Ekema
na woƒe dziwo nakpɔ dzidzɔ, be woanya bena nusi wobia la su wo si,
elabena Mawu do eƒe ŋugbe, eye woƒe ŋutilã adzudzɔ le mɔkpɔkpɔ
me. Na wòava me, Aƒetɔ, elabena míebiae le Yesu Kristo ƒe Ŋkɔ
me. Amen.

Kafukafu, Kafukafu,
Na Alẽvi si wowu;
Dukɔwo katã, mi Kafui,
Eƒe Ʋu la koe klɔa nuvɔ̃ ɖa.

105 Azɔ ɖe miexɔe se be miatsɔ Aƒetɔ la aɖo mi kple miaƒe nuvɔw̃o ƒe
domedome, ɖe mi kple dɔléle ƒe domedome, ɖe mi kple miaƒe vodada
ƒe domedome, ɖe mi kple miaƒe mɔwo ƒe domedome mahã? “Aƒetɔ
la le ŋgɔnye ɖaa, eye mele Eƒe Ŋku me. Ɣeyiɣi bubu si made asi
sigarèti tɔtɔ me la, Aƒetɔ la le ŋgɔnye. Ɣeyiɣi bubu si made asi nu
dzodzro la Aƒetɔ la le ŋgɔnye. Ɣeyiɣi bubu si made asi alakpa nyaa
ɖe gbɔgblɔ la, Aƒetɔ la le ŋgɔnye. Ɣeyiɣi bubu si made asi nya gbegblẽ
aɖe gbɔgblɔ la, Aƒetɔ la le ŋgɔnye. Eye nyemaʋã o. Amen. Mele agbe
le Eƒe Amegbɔnɔnɔ me gbesiagbe, le nye nuwɔnawo me, gbesiagbe le
nye nuƒoƒo me. Mazɔ sigbe ne ɖe Aƒetɔ la le ŋgɔnye ene, elabena fiẽ
sia metsɔ Eyama ɖo ŋgɔnye. Nyemaʋã o.” Ɖe mielɔ̃ Eyama?
106 Azɔ, mina miatsi tre azɔ. Oo, mese le menye nyuie ko. Ɖeko ewɔ
nam be nyemadzo yi aƒe me o. Eye minyaa esusɔ abe minuti blaeve
vɔ atɔ̃ ko ne ga asieke naƒo, gaƒoƒo eve gasusɔ doŋgɔ. Menyo ŋutɔ oa?
Oo, míatɔwo! Gake azɔ esi míele dzodzom la, mina míaɖo ŋku dzi be,
ele be míayi kple Yesu ƒe Ŋkɔ, abe akpoxɔnu ene le mɔ̃ ɖesiaɖe me.
Eye ne tetekpɔwo ƒoxlã mí la…mina míadze agbagba aɖo ŋku edzi,
ado dali ayɔ Ŋkɔ kɔkɔe sia le gbedodoɖa me.

Heyi kple Yesu Ŋkɔ la,
Vi dahe kple blanuitɔ;
Àna dzidzɔ akɔfafa wò,
Heyi kplii le afisiafi.
Ŋkɔ Xɔasi, (Ŋkɔ Xɔasi!) O ŋkɔ vivi!
Dziƒotɔwo ƒe dzidzɔ;
Ŋkɔ Xɔasi, (Ŋkɔ Xɔasi!) O ŋkɔ vivi!
Amewo ƒe Mɔkpɔkpɔ.

107 Ame nenie kpɔ ŋudzedze le míaƒe kplɔla, Nɔviŋutsu Neville ŋu?
[Ƒuƒoƒea gblɔ be, “Amen.”—Tala.] Ɖe miagbe akpe dada na Aƒetɔ ɖe
ame nyui, ɖianukware, gbesiagbe ƒe ame, si xɔ Nyanyui la dzi se la
ta? [“Amen.”] Ke ele dɔ nyuia ɖe ŋutɔ wɔm le esi wòle to ɖom Mawu
ƒe Sededewo, hele gbeƒã ɖem Nya la helé gbɔgbɔme yaƒoƒo dzeani
aɖe ɖe hamea me ɣesiaɣi. Miɖo ŋku edzi be, meva Ɣedzeƒe Ƒuta, heto
Dziehe, heyi Ɣetoɖoƒe Ƒuta, hetso eme to Canada, ke nyemekpɔ hame
aɖeke si le gbɔgbɔme abe hame sia si le afii tututu ene o. Wogblẽ
keŋkeŋ, loo, wɔtsomiwɔwɔ sɔŋ, alo wotra yi ɖevinuwɔwɔwo sɔŋ me,
alo wofa kakaka womagate ŋu aʋã o. Evɔ.
108 Azɔ, ɖe mialɔ̃ mia nɔewoa? [Ƒuƒoƒea gblɔ be, “Amen.”—Tala.]
Oo, mina asi mía nɔewo, ne miagblɔ be, “Kafu Aƒetɔ.”
109 [Nɔviŋutsu Branham na asi kple amewo—Tala.] Kafu Aƒetɔ. Kafu
Aƒetɔ. Kafu Aƒetɔ. Kafu Aƒetɔ, nɔvinyɔnu. Kafu Aƒetɔ. Dzi dzɔm be èle
afisia, nɔviŋutsu. Kafu Aƒetɔ, nɔvinyɔnu. Mawu nayra wò. Esɔ gbe.
Mawu nayra wò. Míele ewɔ ge. Mawu nayra wò. Menya nusi hiã wò.
Mawu nayra wò. Mawu nayra wò.

Heyi kple Yesu Ŋkɔ la,
Anye Akpoxɔnu na wò;
Ne tetekpɔwo ƒo xlã wò, (Nuka nàwɔ?)
Do dali yɔ Ŋkɔ Kɔkoe sia ko.
Ŋkɔ Xɔasi, (Ŋkɔ Xɔasi!) O Ŋkɔ vivi! (O ŋkɔ vivi!)
Dziƒotɔwo ƒe dzidzɔ;
Ŋkɔ Xɔasi, (Ŋkɔ Xɔasi!) O ŋkɔ vivi!
Amewo ƒe Mɔkpɔkpɔ.

110 Mina míabɔbɔ míaƒe tawo azɔ. Blewu vavã, migana míaŋlɔ be
ema azɔ o. Mina míadzi kpukpui ma ake.

Heyi kple Yesu ƒe Ŋkɔ, (Na nuka?)
Anye Akpoxɔnu na wò; (Ne Satana tre mɔ̃ na wò.)
Ne tetekpɔwo ƒoxlã wò la, (Nuka nàwɔ?)
Do dali yɔ Ŋkɔ Kɔkɔe sia ko…(“Elabena Aƒetɔ la

le ŋkunye me; nyemaʋã akpɔ o!”)
Ŋkɔ Xɔasi, (Ŋkɔ xɔasi!) O Ŋkɔ vivi!

Nɔviŋutsu Neville. 

